
Ижтимоий-сиёсий газета

2020 йил 25 январдан чиқа бошлаган    

№ 106 (362), 2021 йил 27 май, пайшанба

Ўзбекистон Республикаси Президентининг “Соғлиқни сақлаш соҳасини комплекс 
ривожлантиришга доир қўшимча чора-тадбирлар тўғрисида”ги қарори қабул қилинди

Бунинг учун 2021 йил инвестиция лойиҳаларини 
мақбуллаштириш ҳисобидан 165 миллиард сўм 
миқдорида маблағ ажратилади.

МАҲАЛЛА РАИСИ — ИСЛОҲОТЧИ

ЭЛГА БОШ БªЛИШ —  
²АМ ШАРАФЛИ, ²АМ МАСЪУЛИЯТЛИ

ОРОЛБªЙИ МИНТА¯АСИ
ЯНГИ ДАВР ОСТОНАСИДА

Давлатимиз раҳбари жорий 
йил бошида пойтахтимизнинг 
Юнусобод туманидаги маҳалла-
лар фаоллари билан учрашувида 
“Маҳалла раиси — Президент-
нинг қуйи бўғиндаги устуни. Бугун 

юртимиз маҳаллаларида маҳал-
ланинг иқтисодиётини ўзгартир-
сак, жамиятимиз ўзгаради. Бунинг 
учун ёшларнинг ташаббусларини 
қўллаб-қувватлаш, “Ҳар бир оила 
— тадбиркор” дастуридан сама-

рали фойдаланиш керак”, дея 
таъкидлаган эди. Бу ишларнинг 
амалга ошишида эса маҳалла 
раисининг ўзига яраша ўрни бор.

ЯНГИ ЎЗБЕКИСТОН — МАКТАБ ОСТОНАСИДАН БОШЛАНАДИ

ª¯ИТУВЧИГА Э²ТИРОМ ¯АЙТДИ
Дилбар НОРМУРОДОВА,
Термиз шаҳридаги 11-мактаб ўқитувчиси, “Шуҳрат” медали 
соҳибаси, Халқ депутатлари Термиз шаҳар кенгаши депутати

Кўп йиллик ўқитувчилик фаолиятим-
да бундай ноёб воқелик кузатилмаган 
ва мутлақо кутилмаган эди. Таъбир 
жоиз бўлса, бу қутлов тарихимизда 
очилган янги саҳифа, ёш авлодга янги-
ча нигоҳ ва янгича ёндашув намунаси 
бўлиб муҳрланди.

Бугун юртимизда таълим соҳаси-
га устувор аҳамият қаратилаётганини 
кенг жамоатчилик эътироф этяпти. Кўп 
йиллик иш тажрибасига эга педагог 

сифатида айтишим керак: биз, ўқитув-
чиларга яратилаётган шароит ва имко-
ният ҳамманинг ҳавасини келтиряпти. 
Ойлик маошларнинг босқичма-босқич 
оширилаётгани, муаллимларнинг тур-
ли ҳашар, мажбурий меҳнат, касбига 
дахли йўқ мажлислардан озод этилга-
ни, қоғозбозликнинг кескин қисқарти-
рилганини, албатта, таъкидлашимиз 
шарт.

Аҳоли орасида маънавий барқарорликни сақлаш, тадбиркорларга кўмаклашиш, ҳудуд ободлиги, 
оилалар тинчлиги ва фаровонлигини таъминлаш, жиноятчиликнинг олдини олиш, кексалар, ёрдамга 
муҳтож оилалар ҳолидан хабардор бўлиш, қўйингки, барча масалаларда маҳалла раисининг маҳорати 
ва салоҳияти катта ўрин тутади. Раис салоҳиятли бўлса, ўша маҳалла боғу бўстонга айланади. Аҳоли 
турмушига файзу барака киради. Тадбиркор ва ташаббускор одамлар сафи кенгаяди. 

МУНОСАБАТ

Президентимиз Шавкат Мирзиёев 
БМТ Бош Aссамблеясининг 
75-сессиясида Оролбўйи 
минтақасини экологик инновация 
ва технологиялар ҳудуди, деб 
эълон қилиш тўғрисидаги махсус 
резолюцияни қабул қилиш 
таклифини илгари сурган эди. 
БМТнинг махсус резолюциясини 
ташкилотга аъзо давлатлар бир 
овоздан қўллаб-қувватлади ва 
якдиллик билан қабул қилди. 

Шуни алоҳида қайд этиш керакки, 
дунёнинг 60 га яқин давлати мазкур 
резолюцияда ҳаммуаллиф сифатида 
иштирок этди. Бу ўзбек дипломатияси 
ютуғининг навбатдаги халқаро эътиро-
фи бўлди...

2020 йил 23 сентябрь. Шу куни дунё 
ҳамжамияти нигоҳи БМТ Бош Ассам-
блеясининг 75-сессиясига қаратилган 
эди. Чунки бу нуфузли анжуман ко-
ронавирус пандемияси билан боғлиқ 
глобал фалокат фонида, ғоятда таҳ-
ликали, мураккаб вазиятда дунё дав-
латлари ва халқлари ўзаро чамбарчас 
эканини эътироф этган ҳолда, инсо-
ният тараққиётининг эртанги кунини 
белгилаб бериши керак эди. Сессия 
кун тартибидан дунёда тинчлик, бар-
қарорликни сақлаш, озиқ-овқат хавф-
сизлиги, инсон ҳуқуқ ва эркинликлари 
дахлсизлигини таъминлаш, камбағал-
лик, қашшоқликни тугатиш, давлатлар 
ўртасида савдо-иқтисодий ҳамкорликни 
кенгайтириш бўйича янгича ёндашувни 
ишлаб чиқиш каби қатор муҳим масала-
лар ўрин олгани кўпчиликнинг ёдида.

Давлатимиз раҳбари ушбу анжуман-
да экологик муаммолар, иқлим ўзгари-
шининг салбий оқибатлари, озиқ-овқат 
хавфсизлиги масалалари, Орол денги-
зининг қуриши натижасида юзага келган 
глобал экологик, ижтимоий-иқтисодий 
муаммоларга алоҳида тўхталди.  

Борий АЛИХОНОВ, 
Олий  Мажлис Сенатининг 
Оролбўйи минтақасини 
ривожлантириш масалалари 
қўмитаси раиси

Президентимизнинг мактаб битирувчиларига мурожаатини 
биз, педагоглар таълим соҳаси учун йўлланган табрик, юксак 
эътибор ва ишонч деб қабул қилдик.

Давоми 3-бетда

Давоми 4-бетда

Давоми 3-бетда

Давоми 2-бетда

жорий йилда 7 миллион тоннадан ортиқ 
дон етиштириш кутилаётган бўлса,  

5 миллион тонна атрофидаги дон хўжаликларнинг 
ихтиёрида қолади

МАВСУМ ТАРАДДУДИ

¡АЛЛА ЭРКИН НАРХДА 
ХАРИД ¯ИЛИНАДИ

Бугунги кунда ер-сув ресурсларидан 
оқилона фойдаланиш, қишлоқ хўжали-
ги субъектлари ўртасидаги ўзаро му-
носабатларда бозор тамойилларини, 
фан ва техниканинг илғор ютуқларини 
жорий этиш, экологик тоза ва экспорт-

боп маҳсулотлар етиштириш орқали 
деҳқонлар даромадини кўпайтириш 
борасида тизимли ислоҳотлар олиб 
борилмоқда. 

Қарорга кўра, 2021 йил 15 июндан 
бирламчи тиббий-санитария 
муассасаларида дори ва тиббий буюмлар 
учун бириктирилган аҳоли жон бошига 
ажратилган маблағ миқдори ўртача  
3 бараварга оширилади. 

Қарорга мувофиқ, барча соғлиқни 
сақлаш тизими ташкилотлари раҳбарлари 
фаолиятини баҳолаш рейтинги жорий 
этилиб, ҳар чоракда натижалар 
Президент Администрацияси ва 
Ҳукуматга киритиб борилади. 

2021 йил 1 октябрга қадар жойларда, айниқса, 
олис ва чекка ҳудудларда аҳолини манзилли 
профилактика ва скрининг қилиш ишларини ташкил 
этиш учун зарур ускуналар билан жиҳозланган 
махсус автобусларнинг камида 3 та тажриба 
намунаси яратилади.

2021 йил 1 июлдан иш стажи 5 йил 
бўлмаган олий маълумотли тиббиёт 
ходимларини нодавлат тиббиёт 
ташкилотларига ишга қабул қилиш 
билан боғлиқ талаблар давлат тиббиёт 
муассасаларига тенглаштирилади.

Шунингдек, 2021-2022 йилларда Қорақалпоғистон 
Республикаси, вилоятлар ва Тошкент шаҳрида 
республика ихтисослаштирилган илмий-амалий 
тиббиёт марказлари филиаллари (91 та) 
ташкил этилади.

Мактабгача таълим ташкилотлари ва мактабларда 
тўғри овқатланишни йўлга қўйиш мақсадида 
2021/2022 ўқув йилидан янгиланган 
овқатланиш рациони ҳамда ушбу йўналиш 
билан шуғулланувчи тадбиркорларга 
талаблар амалиётга киритилади.

Бошланиши 1-бетда

Хорижий тилларни мукаммал ўр-
ганган ёшлар бугун жаҳон саҳнига 
чиқиб, тенгқурлари билан  беллаш-
моқда, ҳеч кимдан кам эмаслиги, 
керак бўлса, олдинда эканлигини 
исботламоқда.

Ана шундай иқтидорли ёшлар-
дан бири – Огилнур Атаева Хоразм 
вилоятининг Гурлан туманидаги 
33-умумтаълим мактабида инглиз 
ва немис тилларидан сабоқ беради.  
Ёш педагог ўқитувчилик билан бир 
қаторда, ёш ижодкор, изланувчан 
олим сифатида ҳам танилган. 

Огилнурнинг чет тилларни ўқи-
тиш, ўрганиш мавзусидаги қирқдан 
ортиқ мақола ва тезислари респуб-
ликамиз ҳамда халқаро нашрла-
рида эълон қилинган. Шунингдек, 
“Фан” нашриётида ёш олиманинг 
“Deutzch fur ALLE” ҳамда “Илм-маъ-
рифат — ёрқин келажак машъали” 
китоблари чоп этилган.

Ёш тадқиқотчи ўз илмий сало-
ҳияти билан халқаро танловларда 
ҳам мунтазам қатнашиб, эътироф-
га сазовор бўлиб келмоқда. Яқинда 
Қозоғистон Республикаси пойтахти 
Нур-Cултон шаҳрида МДҲ давлат-
лари ўртасида ўтказилган “Йилнинг 
энг яхши ёш олими — 2021” халқаро 

танловида чет тиллар йўналишида 
иштирок этган Огилнур  биринчи 
ўринни эгаллади ва олтин медал-
ни қўлга киритди. Ушбу танловда 
ўн тўртта давлатдан иқтидорли ёш 
олимлар қатнашган эди.

Халқаро танловнинг ҳакамлар 
ҳайъати аъзолари чекка бир ҳу-
дудда ишлаётган ёш педагогнинг 
илмий салоҳиятига қойил қолди ва 
унинг фаолиятини энг юқори баҳо-
лади.

Айни пайтда О. Атаева ғолиб 
сифатида шу йилнинг 2-4 июнь кун-
лари Мисрда бўлиб ўтадиган ёш 
олимлар халқаро анжуманига йўл-
ланма олди. Унинг бу анжуманда 
ҳам муваффақиятли иштирок этиб, 
юртимизнинг ёш олимлари даража-
сини яна бир карра дунёга намо-
йиш қилишига ишонамиз. 

Учинчи Ренессанс остонасида 
турган мамлакатимизнинг нуфузи-
ни, илмий қудратини Огилнур ва 
унинг тенгқурлари жаҳонга намоён 
этаётгани барчамиз учун қувонар-
ли, албатта.

Рўзимбой ҲАСАН,
“Янги Ўзбекистон” мухбири

Оролбўйи минтақасини экологик 
инновация ва технологиялар ҳудуди, 
деб эълон қилиш ҳақида БМТ Бош Ас-
сам блеясининг махсус резолюциясини 
қабул қилиш ва ушбу ҳужжат тасдиқ-
ланган санани Халқаро экологик ти-
зимларни ҳимоя қилиш ва тиклаш куни 
сифатида нишонлаш бўйича таклифни 
илгари сурди.

Бу бежиз эмас, албатта. Чунки иқлим 
ўзгариши глобал таҳдид сифатида на-
моён бўлмоқда. Бу муаммога қарши ўз 
вақтида чора кўрмаслик инсоният кела-
жагига жиддий таҳдид туғдириши мумкин. 

Яқин ўтмишда дунёдаги энг катта 
кўлларнинг тўртинчиси бўлган Орол 
денгизи қуриши глобал экологик фожиа-
лардан бири бўлди. Бу нафақат Ўзбекис-
тон, балки минтақа давлатлари учун ҳам 
қатор экологик, ижтимоий-иқтисодий, 
тиббий ва гуманитар муаммоларни кел-
тириб чиқарди. Қуриган денгиз тубидан 
атроф-муҳит ва инсон саломатлиги учун 
ўта зарарли бўлган қум, туз зарралари 
тарқалмоқда.

Оролбўйида транспорт, балиқчилик, 
чорвачилик, мўйначилик ва бошқа анъ-
анавий фаолият турлари деярли тўхтаб, 
минглаб кишилар ишсиз қолди. Эколо-
гик, иқтисодий-ижтимоий, маиший муам-
молар авж олди.

 Президентимиз қисқа муддатда аниқ 
ва тезкор тадбирлари билан жаҳон ҳам-
жамиятининг Орол муаммосига эътибо-
рини, муносабатини ўзгартирди. Давла-
тимиз раҳбари ташаббуси билан Оролни 
қутқариш халқаро жамғармаси ҳузурида 
Жаҳон банки, Осиё тараққиёт банки ва 
Глобал экологик фонднинг ваколатхо-
налари ташкил этилди, мутахассислар 
тайёрлаш борасида ноёб илмий-таълим 
базаси бўладиган Чўл ва озуқа ўсим-
ликлари кўчатларини етиштириш бўйи-
ча минтақавий марказ ташкил этилди. 
Минтақамиз ноёб фаунасини сақлаш 
учун Оролбўйида муҳофаза қилинади-
ган трансчегаравий табиий ҳудудлар 
ташкил қилинди. Сувни тежаш, Орол 
денгизи ҳавзасининг трансчегаравий сув 
ресурсларини бошқариш, улардан оқи-
лона фойдаланиш масалаларида ўзаро 
манфаатли ҳамкорликни ривожланти-
риш, Марказий Осиёда сув ресурслари-
дан оқилона фойдаланиш бўйича мин-
тақавий дастур қабул қилиш, биргаликда 
тадқиқотлар ўтказиш каби муҳим ғоялар 
амалга оширилмоқда.

Бундан ташқари, 2018 йил 27 ноябрь 

 Бунда Президентимизнинг 2020 йил 
11 ноябрдаги  “2020—2023 йилларда 
Қорақалпоғистон Республикасини комп-
лекс ижтимоий-иқтисодий ривожланти-
риш чора-тадбирлари тўғрисида”ги қаро-
ри муҳим аҳамият касб этмоқда. 

Иссиқхоналар — барака ва 
даромад манбаи

350 иш ўрнига эга “Bozataw tekstil” ти-
кувчилик корхонасини Бўзатовнинг ўзига 
хос ташриф қоғози дейиш мумкин. Бу 
ерда бўзатовлик қизлар тайёрлаётган ўн 
турдан ортиқ кийим-кечаклар Россияга 
экспорт қилинмоқда. Энг муҳими, тикув-
чилик йўналиши бўйича илк марта Бўза-
тов мактабига асос солинди.

— Ушбу тикув корхонасида бир йил-
дан бери ишлаб келаман,  — дейди ти-
кувчи Света Қурбонбоева. — Бу ерда 
барча шарт-шароитлар  яратилган. Энг 
замонавий тикув машиналарига эгамиз. 
Хомашё етказиб беришда узилишлар 
бўлмайди. Маошларимизни вақтида 
олиб турибмиз. 

Корхонадан чиқишингиз билан яна 
бир янги бино — Ёшлар марказига дуч 
келасиз. Икки қаватли бинода инглиз 
тили, ахборот технологиялари, рақс тў-
гараклари, кутубхона, 200 ўринга мўл-
жалланган спорт зали фаолияти йўлга 
қўйилган. Ёшлар марказида 10 дан зиёд 
ёш доимий иш билан банд.

— Мен Бўзатовнинг навқирон  ёш-
ларидан бириман. Бўш пайтларимда 
спортнинг каратэ-до тури билан шуғул-
ланиб келаман, — дейди Зулфия номи-
даги Давлат мукофоти совриндори Гул-
санем Ўразбаева. — Президентимизнинг 
қорақалпоқ ёшларига бўлган меҳри ва 
эътиборини юракдан ҳис қилиб, шу юрт-
га муносиб фарзанд бўлиш, давлатимиз 
раҳбарининг ишончини оқлаш учун яна-
да кўпроқ ўқиб изланиш ва  катта ютуқ-
ларга эришишни ният қилганман. Жорий 
йилнинг ёзида туманимизда республика 

¯ОРА¯АЛПО¡ИСТОН: ТАШАББУСЛАР ВА ИМКОНИЯТЛАР
ПРЕЗИДЕНТ ҚАРОРЛАРИ — ҲАЁТДА ВА НАЗОРАТДА

“Ёшлар” фестивалининг ўтказилаётгани 
бизга бўлган юксак ишончдан далолат.

Бўзатов марказини янгидан қуриш 
жараёнида туманда электр энергияси, 
сув, газ, йўл инфратузилмалари ҳам  
бутунлай янгиланди. Уч гектар майдон-
ни эгаллаган, минг ўринга эга стадион, 
меъморий жиҳатдан миллий услубдаги 
амфитеатр, ёшлар боғи — буларнинг 
барчаси туман марказига чирой ва сало-
бат бағишлаб турибди. 

Туманнинг асосий драйвер тармоқла-
ри чорвачилик ва иссиқхоналарни ривож-
лантириш этиб белгиланган. Яйлови кенг, 
тупроғи унумдор бу ерларда чорвачилик 
қадимий тармоқлардан саналади. Бугун-
ги кунга келиб, аҳоли хориждан наслли 
чорва келтириб кўпайтиришни афзал 
билмоқда. Фермер хўжаликлар сони ҳам 
шунга яраша кўпайиб боряпти. Ўтган 
йилнинг ўзида туманда жами 12,8 мил-
лиард сўмлик 27 та инвестициявий лойи-
ҳа амалга оширилиши натижасида 58 та 
янги иш ўрни яратилди. Бу 58 та хонадон-
га барака ва даромад кирди дегани.  

Рустем Ержанов фермер хўжалиги 
ташкил этиб, чорвачиликни ривожлан-
тиришни мақсад қилганди. Бунинг учун 
банкдан кредит олиб, ўтган йили хориж-
дан 18 бош наслли қорамол келтирди. 
Унинг истаги зотдор моллари сонини 100 
бошга етказиш. 

— Ўтган йили ёзда иш бошлаган 
эдим. Жорий йил яна 82  бош мол олиб 
келишни режалаштириб турибман. Ҳо-
зирги пайтда фермадаги сигирларнинг 
ҳар биридан кунига 20 литрдан сут соғиб 
оляпмиз, — дейди Рустем Ержанов. — 
Туман ҳокимлиги томонидан яйлов учун 
15 гектар ер ажратиб берилди. Қўшимча 
ем, хашак етиштириш мақсадида яна 65 
гектар ер ажратилади. Асосий мақса-
димиз халқимизни сифатли гўшт ва сут 
маҳсулотлари билан таъминлаш.    

Тумандаги “Эркиндарё чорва” фер-
мер хўжалигида ҳам чорвачиликни 
ривожлантириш борасида самарали 

ишлар олиб бориляпти. Зарур ем-ха-
шак учун туман ҳокимлиги томонидан 
етарли ер майдони ажратилган. 

Бўзатовда ўтган йилнинг ўзида 254 
та иссиқхона ташкил этилган бўлса, 
жорий йилда яна 54 та қуриш режа-
лаштирилган. Аҳолининг яшаш ша-
роитларини яхшилаш, айниқса, “Темир 
дафтар”дагиларни қўллаб-қувватлаш 
мақсадида ҳар бир хонадонга бир со-
тихдан иссиқхона қуриб бериляпти. 
Уларда одамлар турли эртапишар по-
лиз маҳсулотларини экиб, рўзғорини 
тўкин қилиш баробарида, ортганини  
сотмоқда, оиласи даромадига даро-
мад қўшмоқда. 

Дауитбай Арзимбетов ҳам бир 
неча йилдан бери иссиқхонадан са-
марали фойдаланиб, деҳқончилик 
билан шуғулланиб келади. Илгари 
бодринг, помидор, кўкат экиб рўзғо-
рини тебратган бўлса, жорий йилда 
иссиқхонасига лимон кўчатлари қа-
дади.

— Лимон етиштириш оиламиз учун 
янги соҳа. Шу боис, ҳозир лимончи-
ликнинг  сир-асрорини ўрганяпмиз, 
— дейди Дауитбай Арзимбетов. —
Шунингдек, сувни тежаш мақсадида 
иссиқхонада томчилатиб суғоришни 

йўлга қўйдик. Бу маблағни ҳар томон-
лама иқтисод қилишга ва кўпроқ да-
ромад олишга имкон яратади.   

Сур наслли қўйларнинг 
бозори чаққон

Қорақалпоғистонни  ижтимоий-иқти-
содий ривожлантириш бўйича 85 мил-
лиард 610 миллион сўмлик 68 та ин-
вестиция лойиҳасини амалга ошириш 
ва саноат кластерларини ташкил этиш 
режалаштирилган. 

Республикада чорвачиликни, хусу-
сан, қоракўлчиликни ривожлантириш 
орқали ишлаб чиқариладиган маҳсулот 
турларини кўпайтириш бўйича улкан 
салоҳият мавжуд. Ўтган икки йил ичида 
давлатимиз раҳбарининг юқорида тилга 
олинган қарори асосида 11 та туман-
да қоракўлчилик кластерлари ташкил 
этилди.

Шу боис, республикадаги 4 миллион 
596 минг гектар яйлов майдонлари пил-
лачилик ва қоракўлчиликни ривожлан-
тириш қўмитаси балансига олинди. Бу 
майдонлар чорва фермер хўжаликлари-
га узоқ йиллик шартнома асосида ижа-
рага бериляпти. 

Масалан, “Turtkul karakul klaster”  

масъулияти чекланган жамиятига 415 
минг гектар ер ажратилган. 

— Бизнинг кластеримизга ҳар бир 
бош чорва учун 4 гектардан ер ажратиб 
берилди, — дейди мазкур МЧЖ раҳбари 
Еркинбой Раҳимов. —  Президентимиз-
нинг соҳага эътибори натижасида катта 
имкониятларга эга бўлдик. Фермер хў-
жаликлари фаолияти яхшиланди. Чў-
понлардан тез-тез хабар олиб турамиз. 
Қорақалпоқ сури фақат Тўрткўл тумани 
ҳудудида етиштирилади. Туманнинг ҳа-
воси, иқлими шунга мос. 

Бу қимматбаҳо сур наслли қўйлар  
3 турга бўлинади. Бухоро, Сурхондарё 
ва Қорақалпоқ сури. Кластерларда, асо-
сан, сур қўйларни кўпайтиришга эътибор 
қаратилган. 

— Қорақалпоғистонда бугунги кун-
да чорвачиликка ихтисослашган  11 та 
кластер фаолият олиб бормоқда. Ҳар 
бир кластерга 400 минг гектардан зиёд 
яйлов  49 йилга шартнома асосида аж-
ратиб берилди, — дейди Қорақалпоғис-
тон Республикаси “Қоракўл” уюшмаси 
раиси Азамат Ўтемуратов. — Лойиҳани 
амалга ошириш жараёнида янги 16 382 
та иш ўрни яратилиб, 6999  нафар фуқа-
ро доимий ва 9383 нафар фуқаро  мав-
сумий иш билан таъминланади.  

Қоракўлчилик кластерлари томонидан 
олиб бориладиган лойиҳалар қатори-
да жорий йилда 48 минг гектардан зиёд 
деградацияга учраган яйловлар ҳосил-
дорлигини ошириш мақсадида амалий 
чора-тадбирлар кўрилади, 57 та жойда 
янгидан сув қурилмалари — тик қудуқ ва 
скважиналар қазилиши белгиланган. Бу-
ларнинг барчаси республика “Қоракўл” 
уюшмаси томонидан белгиланган режа 
асосида амалга оширилади. 

Соҳада жунни қайта ишлаш, насл-
чиликни ривожлантириш ва шу орқа-
ли аҳоли ўртасида гилам ҳамда бошқа 
буюмлар ишлаб чиқариш қоракўлчилик 
тармоғини жадал ривожлантиришнинг 
устувор йўналишларидан саналади. 

Тўрткўллик Икрамбой Аллаберганов 
айни шу йўналишда ўз бизнесини бош-
лаган. У оила-аъзолари билан бирга-
ликда табиий жундан пойабзал ва турли 
буюмлар, аниқроқ қилиб айтганда, эко-
логик тоза маҳсулотлар тайёрлайди. Шу 
билан бирга, шогирдлар сафини кенгай-
тирмоқда. 

Беруний туманида қоракўл кластер-
нинг ишлаб чиқариш цехи ишга туши-
рилган. Шунингдек, Элликқалъа тумани-
да ҳам қоракўлчилик тармоғида қиймати 
61 793 АҚШ долларига тенг наслчилик 
комплекси барпо этилмоқда. Тамал тоши 
қўйилиб, қурилиш ишлари жадал кетаёт-
ган мазкур мажмуада хориждан наслли 
қўйлар келтирилиб боқилади ва жунни 
қайта ишлаш, озуқа тайёрлаш цехлари 
очилади. 

Қоракўлчилик кластерлари томони-
дан жорий йилнинг ўзида амалга оши-
риладиган 48 та лойиҳага 820 минг АҚШ 
доллари қийматидаги хорижий инвес-
тициялар жалб қилинадиган бўлса, 800 
минг АҚШ долларига тенг қоракўл маҳ-
сулотлари экспорт қилиниши режалаш-
тирилган. Қорақалпоқ сури ўзимизда 
ўртача 5 миллион сўмга баҳоланадиган 
бўлса, хорижда  унинг баҳоси икки-уч ба-
робар қиммат.       

Қорақалпоғистонда  амалга ошири-
лаётган бундай кенг кўламли ишлар  
соҳа истиқболини белгилаб беради. Энг 
асосийси, ўзимизда ишлаб чиқарилган 
маҳсулотлар яқин келажакда дунё бозор-
ларига экспорт қилиниб,  элимизнинг ну-
фузини янада оширишга  хизмат қилади.

Мнажатдин ҚУТЛИМУРАТОВ,
“Янги Ўзбекистон” мухбири

Оғир экологик ҳудудда жойлашган Қорақалпоғистон сўнгги 
йилларда йирик саноат корхоналари, маданият кошоналари, 
тиббиёт мажмуалари,  спорт саройлари, таълим-тарбия, дам 
олиш масканлари бунёд этилган, бой этнографик тарихий 
меросга эга бўлган ўзига хос имкониятлар ва ташаббуслар 
диёрига айланиб бормоқда. 

ОРОЛБªЙИ МИНТА¯АСИ ЯНГИ ДАВР 
ОСТОНАСИДА

ОГИЛНУР — МД²НИНГ 
ЭНГ ЯХШИ ЁШ ОЛИМИ

МУНОСАБАТ ЭЪТИРОФ

куни БМТнинг Оролбўйи минтақаси учун 
инсон хавфсизлиги бўйича кўпшериклик 
Траст фонди ташкил этилди. Албатта, 
ушбу жамғарма оғир экологик ҳудудда 
яшаётган аҳолига амалий ёрдам кўрса-
тиш учун халқаро ҳамжамиятнинг таянч 
платформаси бўлиб хизмат қилмоқда.

Сўнгги йилларда Оролнинг қуриган 
тубида ўрмонзорлар барпо этиш бўйи-
ча дунёда муқобили бўлмаган ишлар 
олиб борилди. Ўтган давр мобайнида 1 
миллион 700 минг гектар майдонда янги 
ўсимлик майдонлари ва дарахтзорлар 
яратиш, тупроқ қатламини шаклланти-
риш ишлари амалга оширилди. 

Президентимиз ташаббуси билан 
Ўзбекистон Республикаси Олий Маж-
лиси Сенатида Оролбўйи минтақасини 
ривожлантириш масалалари қўмитаси-
нинг ташкил этилиши ҳам Қорақалпо-
ғистонни комплекс ижтимоий-иқтисодий 
ривожлантиришда муҳим аҳамият касб 
этмоқда. Мазкур қўмита Оролбўйи ҳуду-
ди аҳолиси фаровонлигини таъминлаш, 
даромадларини кўпайтириш, соғлиқни 
сақлаш ва таълим тизимини ривожлан-
тириш, туманларнинг инвестициявий 
жозибадорлигини оширишга хизмат қи-
лади.

Президентимизнинг 2020 йил  
11 ноябрдаги “2020 – 2023 йилларда 
Қорақалпоғистон Республикасини комп-
лекс ижтимоий-иқтисодий ривожлан-
тириш чора-тадбирлари тўғрисида”ги 
қарори ушбу эзгу мақсадлар йўлидаги 
муҳим қадам саналади.

Қарорга кўра, 2788 лойиҳа ва объект-
ларда 21 триллион 209 миллиард сўмлик 

кенг кўламли ишлар бажарилиши режа-
лаштирилган. Айни пайтда ушбу лойи-
ҳалар ижросини таҳлил этиш билангина 
чекланмасдан, қатор ижтимоий муасса-
саларга ва тадбиркорлик субъектларига 
амалий ёрдам ҳам кўрсатмоқдамиз.

Хусусан, Тахтакўпир тумани тиббиёт 
бирлашмасида соатига 5 метр куб сув 
тозалайдиган ва чучуклаштирадиган ин-
шоот ишга туширилди. Қорақалпоғистон 
Республикасида агрокимёвий қишлоқ 
хўжалигидан агробиологик қишлоқ хўжа-
лигига ўтиш, тупроқ унумдорлигини тик-
лаш, сифатли маҳсулотлар етиштириш, 
шўрланиш, атроф-муҳит ифлосланиши 
даражасини камайтириш бўйича мавжуд 
муаммоларга ечим сифатида қўмитамиз 
экспертлари томонидан ўсимликларнинг 
тўлиқ озиқланишини таъминлаш учун 
янги авлод биоўғитлари ишлаб чиқилди. 
Улар асосида экологик хавфсиз, ресурс-
тежамкор, иқтисодий жиҳатдан самара-
ли биоагротехнология яратилди. 

Бунинг аҳамияти ҳақида айтиш 
жоизки, Қорақалпоғистонда шўрланган 
ва ўртача шўрланган тупроқда био-
ўғитларнинг қўлланилиши  экологик 
жиҳатдан қўл келади. Тупроқ ва ўсим-
ликларнинг фосфорланиш, шўрла-
ниш даражасини, сарфланадиган сув 
миқдорини 25-30 фоизга, экиладиган 
уруғлар меъёрини 10-20 фоизга камай-
тиради, унумдорликни 20-30 фоизгача 
оширади, ўсимликларнинг қурғоқчи-
ликка ва совуққа чидамлилик ҳолатини 
яхшилайди, касаллик ва зараркунан-
даларга нисбатан иммунитетини кўта-
ради, тупроқ таркибидаги хлорорганик 

пестицидлар камайишига олиб кела-
ди. Таъкидлаш жоиз, жорий мавсумда 
Қорақалпоғистонда қарийб 1 минг 500 
гектар майдонда қишлоқ хўжалигида 
биоагротехнология қўлланилди.

Албатта, амалга оширилаётган иш-
лар атроф-муҳит ҳолатини юмшатиш, 
табиий ресурслар деградациясининг 
олдини олишга шароит яратади. Қум ва 
чанг кўтарилишининг максимал даража-
да олди олинади. Фауна олами турлари 
кўпайиши ва тарқалиши учун қулай эко-
тизим шаклланади. Чўл ўрмонлари май-
донлари ва биохилма-хиллик кенгайиши 
минтақада иқлим ўзгаришини юмшатиш-
га шароит яратади. Пировардида, иқти-
содий, ижтимоий,  экологик барқарорлик 
таъминланади. 

Ана шундай улкан ишлар амалга оши-
рилаётган бир пайтда жаҳон ҳамжамия-
ти томонидан Оролбўйи минтақасини 
экологик инновация ва технологиялар 
ҳудуди, деб эълон қилиш тўғрисидаги 
махсус резолюциянинг маъқуллани-
ши келгусидаги ишларни янги босқичга 
олиб чиқишда муҳим платформа бўлиб 
хизмат қилади. 

Аввало, Оролбўйи минтақасидаги 
экологик, ижтимоий, иқтисодий ва де-
мографик вазиятни яхшилашга қара-
тилган минтақавий тадбирлар ҳамда 
ташаббусларни қўллаб-қувватлаш им-
конини беради. Табиий ресурсларни 
сақлаш, аҳоли ҳаёт сифатини ошириш 
манфаатлари йўлидаги илмий-тадқиқот 
маслаҳатлашув фаолиятини рағбатлан-
тиришда муҳим аҳамият касб этади. 
Барча манфаатдор томонларни қўшма 
фанлараро тадқиқотлар ўтказиш, эколо-
гик тоза технологияларни ишлаб чиқиш 
ҳамда жорий этиш, инклюзив, экологик 
барқарор иқтисодий ўсиш, энергия ва 
сув тежовчи технологияларни қўллашга 
чақиради.

Умуман олганда, БМТ Бош Aссам-
блеяси махсус резолюциясининг қабул 
қилиниши Оролбўйи минтақасидаги 
вазиятни юмшатиш, аҳоли турмушини 
яхшилашга инвестицияларни жалб қи-
лиш учун замин яратади. Минтақавий 
устуворлик, интеграция ва барқарор 
ривожланишни қўллаб-қувватлаш бў-
йича БМТ тизимидаги ихтисослашган 
агентликлар, жамғармалар ва дастур-
ларнинг амалий ҳаракатларини ҳамда 
лойиҳаларини умумлаштириш, улар 
ўртасидаги мувофиқлашувни таъмин-
лаши, шубҳасиз. Бу эса, ўз навбатида, 
минтақанинг янада ривожланиши учун 
янги даврни бошлаб беради. 

Президентимиз томонидан чет тилларни ўрганишда мактаблар 
ва  ҳатто мактабгача таълим ташкилотларида шароит яратиб 
берилаётгани қисқа муддатларда ўз мевасини бера бошлади.

Маҳалла тоғ олди ҳудуд. Аҳоли кичкина 
ердан ҳам унумли фойдаланиб, даромад 
кўради. Навбатдаги манзилга йўл олар 
эканмиз, ёшлар бандлиги масаласида гу-
рунгга берилдик чоғи, маҳалла раисининг 
ободонлаштириш, томорқа ва тадбиркор-
лик масалалари бўйича маслаҳатчиси 
Холида Душаева Шокир Ҳайдаров деган 
йигитнинг тадбиркорлиги ҳақида гап очиб 
қолди. Биз эса ёш йигитнинг уддабуронли-
гини ўз кўзимиз билан кўришга аҳд қилдик.

Шокир яшайдиган кўча дала-ҳовлилар-
дан иборат экан. Яъни бу ерда одамлар 
мунтазам эмас, вақтинча яшаб, тирикчи-
лик ўтказади. Шундай бўлса-да, биз кир-
ган ҳовли саришта, баҳаво ва энг муҳими, 
ҳар қарич ердан усталик билан фойдала-
нилган.

Бизни кутиб олган Шокир гапга чечан, 
муомаласи хуш йигит экан. Суҳбатлашиб 
туриб ҳам хаёли нималардир билан банд-
лиги сезилди. “Ўзиям тинмайди, бизниям 
тиндирмайди”, дея кулиб суҳбатга қўшил-
ди Шокирнинг отаси.

Шокир қўшни кўчадаги, юқорида кирга-
нимиз Ўрол Очиловга субсидия ажрати-
либ, иссиқхона қуриб берилгач, ундан улги 
олиб иссиқхона қуришга қизиқиб қолди. 
Маҳалла раисига маслаҳат солди. Чунки 
раис кўпни кўрган одам. Унинг тажрибаси 
билан маҳаллада қанча одам оёққа туряп-
ти. Ишли бўлди, уй-жойини ўнглади. Шо-
кир қорамоли ва кунига яраб турган эски 
машинасини бозорга солди. Бор барака 
қилиб, иссиқхона кўтарди. Унга отаси ва 
рафиқаси пеш бўлди. Бирлашган — ўзар, 
нақли мана шу хонадонда яна бир карра 
исботини топди. Қолаверса, “ҳа деган туя-
га мадад”. Маҳалла ҳам қараб турмади. 
Йўл-йўриқ кўрсатди.

— Деҳқоннинг боласимиз. Бизни ер боқ-
ди, ерга экин-тикин экиб улғайдик. Қола-
верса, одамларнинг уйида ёлланма ишчи 
бўлиб юриб, иссиқхонадан фойдаланиш 
йўл-йўриғини ўргандик, кўзимиз пишди, 
— дейди Шокир Ҳайдаров. — Ўтган йили 
қўшнимиз Ўролнинг иссиқхонасини кўриб, 
менда ҳам шундай иш билан банд бўлиш 
фикри туғилди. Раисимиз маслаҳати би-
лан 30 миллион сўм пул тикиб, 4 сотих 
ерни ўзлаштирдик. Тошлоқ ерни элакдан 
ўтказиб, экин экишга тайёрладик. Дастлаб 
бодринг, кейин кўкат экдик. Уларни йиғиш-
тириб, яна бодринг кўчат ўтқаздик. Кўчат-
лар 50-55  кунда ҳосилга кириб, даромад 
келтиришни бошлайди. 

Техникамиз бор, ер ҳайдаймиз. Иш қи-
зиган пайтда отам ва келинингиз — Ко-
мила иссиқхонага қарайди. Келгач, ўзим 
назорат қиламан. Биз шу пайтгача ердан 
фойдаланишни билмаганмиз. Томорқа-
миз тошлоқ ер бўлиб, қаровсиз ётган. 
Раисимизга раҳмат, маҳаллага бош бў-
либ келгач ҳамма бирваракайига томор-
қа ўзлаштиришга киришди. Ерга тиккан 

МАҲАЛЛА РАИСИ — ИСЛОҲОТЧИ

ЭЛГА БОШ БªЛИШ —  
²АМ ШАРАФЛИ, ²АМ МАСЪУЛИЯТЛИ

Саҳардан сафарга отландик. 
Мақсадимиз — пойтахтдан 100 ки-
лометр узоқликда жойлашган, Чот-
қол ва Қурама тоғ тизмалари билан 
ўралган Ангрен шаҳри маҳаллала-
ридаги ўзгаришлар билан танишиш, 
одамлар ҳаётини ўрганиш. 

Тошкент — Ўш автомагистрали 
бўйлаб борарканмиз, Ангрен шаҳ-
рига етмай, йўлнинг чап томонидаги 
тоғ этагида жойлашган “Геолог” ма-
ҳалласига бурилдик. 

Маҳаллада 1400 дан зиёд аҳоли 
истиқомат қилади. Шундан 291 на-
фари 18-30 ёшлилар.

Маҳалла обод. Қаровсиз жой 
йўқ ҳисоби. Маҳалла раиси Икром-
жон Абдуқаюмов икки йилдирки, 
одамларга бош. Унинг саъй-ҳара-
кати ҳамда  аҳолининг ташаббус-
корлиги туфайли маҳалла сўнгги 
йилларда обдон ўзгарди. Бу одам-
ларнинг турмушида, кайфиятида 
ҳам сезилади.

Ўтган йили маҳалла ҳудудида-
ги ташландиқ бино таъмирланиб, 
“Garant Park” МЧЖ ўз фаолиятини 
бошлади. Эркак ва ўғил болалар 
майкаси тикишга мослашган тикув-
чилик цехида маҳалланинг 20 нафар 
хотин-қизлари иш билан банд бўлди.

— Бугун юртимизда тадбиркор-
ликка кенг йўл берилаётгани тад-
биркорликка қизиқадиган ёшларга ўз 
лойиҳасини амалга ошириши учун 
имкон яратди. Қолаверса, бунинг 
ортидан қанчадан-қанча ишсизлар 
иш билан таъминланяпти, — дейди 
тикувчилик цехи иш бошқарувчиси 
Шуҳрат Аҳмедов. — Ишни бошла-
ганимизга ярим йил бўлди. Дастлаб 
пойтахтдан малакали тикувчиларни 
олиб келиб, 15 кун давомида аёл-
ларни ўқитдик, иш ўргатдик. Аёл-
ларнинг қўли келишиб олгач ишни 
бошладик. Бугун ярим тайёр маҳсу-
лот тарқатилгач, кун давомида 1000 
донагача эркаклар ва болалар май-
каси тикилмоқда. Йил охиригача бу 
кўрсаткич янада ошади. Маҳсулот 
шу ернинг ўзида дазмолланади, 
қадоқланиб, бозорга тайёр ҳолга 
келтирилади. Аёлларни ишга жалб 
қилишда маҳалла раиси ва фаол-
ларининг ёрдами катта бўлди. Улар-
нинг тавсияси билан бугун ишимиз 
бароридан келяпти.

“Геолог”нинг ишбилармон раиси Ер зар — инсон заргар

Маҳалла ташкил топганидан то 
2020 йилгача ижара биноларда фао-
лият кўрсатиб келган. Ўтган йили эса 
ҳомийлар ва аҳоли кўмаги билан МФЙ 
кўркам бинога эга бўлди. Ортиқча ҳа-
шамдан холи, аҳоли учун эшиги доим 
очиқ манзилга айланди. Ҳашарлар 
одамларда уюшқоқлик, меҳр-оқибат 
ришталарини мустаҳкамлайди. 

— Бугун замонга қараб одамлар 
ҳам ўзгармоқда, — дейди “Геолог” 
МФЙ раиси Икромжон Абдуқаюмов. 
— Ёшлар ҳам, катталар ҳам янги-
ликка интиляпти, ўз ҳаётини ўзгар-
тиришга, рўзғорини обод қилишга, 
фарзандларини ўқитишга ҳаракат 
қиляпти. Энг қувонарлиси, илгари 
“берсанг ейман, бермасанг — ўла-
ман” деб яшаган одамлар ҳам бугун 
“кредит олишга кўмаклашинг, тад-
биркорлик қиламан”, деяпти. Аҳоли-
нинг ҳаракатини кўриб, чарчоғингиз 
чиқади. Бу борада Президентимиз, 
ҳукумат, ҳокимликларнинг маҳалла 

 раисларини қўллаб-қувватлаши, аҳо-
лини ўйлаб, уларга моддий ва маъ-
навий кўмак бериб рағбатлантириши 
катта мадад бўляпти. 

Хонадонларни газлаштириш неча 
йиллардан буён аҳолининг оғир 
муаммоси саналган. Ўтган йили ма-
ҳалламизга газ тортилди. Деярли 
100 фоиз хонадон газлаштирилди. 

Бу йил яна бир муаммони ечиш-
га киришдик. Анча йиллардан буён 
ичимлик сув муаммоси қийнарди. 
Ҳозир қазиш ишлари олиб борил-
япти. Ўтган йили сув ичиб турган 
қудуғимиз қуриб қолди. Ангрен шаҳ-
ри сувоқова филиали томонидан 
ажратилган насос эса бузилди. Уни 
таъмирлатгунча аҳоли сувдан қий-
налди. Шунда “Ўзсаноатқурилиш-
банк”  беғараз ёрдамини аямади. 45 
миллион сўмга насос сотиб олинди. 
Ўзимизнинг насос ҳам таъмирла-
ниб, ҳозир 2 та насос маҳалла ко-
рига яраб турибди. Қазиш ишлари 

ижобий якун топса, сув муаммоси 
ҳам ҳал бўлади.

Ўтган йили пандемия даврида 24 
та оила “Темир дафтар”га киритилган 
эди. Бугун дафтарда фақат 3 та оила 
қолди. Қолган оилалар субсидия ва 
ажратилган кредитлар туфайли ўз-
ўзини иш билан банд қилди. 13 аёл 
эса “Аёллар дафтари”да рўйхатга 
олинган эди, ҳозир 12 нафари даф-
тардан ўз хоҳиши билан чиқди, 1 на-
фарининг эса эрта-индин кредити ҳал 
бўлса, бу дафтар бўшаб қолади, улар 
ҳам ўз ҳаётини йўлга солиб олди. “Ёш-
лар дафтари”даги 13 йигит-қиздан 10 
нафари ишга жойлаштирилди. Ма-
ҳалла инспектори ёрдамчиси Оқила 
Раимжонова ҳам аввал “Ёшлар даф-
тари”да бўлган, айни пайтда бинойи-
дай ишлаб юрибди.  Рўйхатдагилар 
ҳам мавсумий иш билан банд. Бўш 
юрганлар йўқ. 

“Тошкент геология” АЖ, “Vista 
electronics group” МЧЖ ҳам “Garant 
Park” тикув фабрикасининг шу ма-
ҳаллада жойлашгани ҳам аҳолининг 
бандлигига кўмаклашаётган экан. 
Албатта, бунда маҳалла раисининг 
ташкилот билан ҳамкорлиги катта 
аҳамиятга эга.

пулимиз ўзини оқлаяпти. Қорамол, қуён 
ва парранда ҳам сотиб олдик. 

Йигитнинг уддабуронлиги бизга маъқул 
келди. Завқимиз ошиб, томорқа ораладик. 
Шокир икки ёнидаги қўшнисининг ерини 
ҳам олиб, ўзлаштирибди. Дала-ҳовли бўл-
гани учун хонадон соҳиблари бу ерда яша-
мас экан. Ўнг томондаги қўшнининг ерига 
помидор, чап томондагисига картошка 
экибди. Шокир тадбиркорлик қилаётгани-
га, қўшнилар ери обод бўлганига хурсанд.

Томорқа бошидаги янги қуйилган пой-
девор назаримиздан четда қолмади.

— Паррандачиликка қизиқяпман. Ёзи 
билан кўтариб олсак, товуқ, ғоз, курка 
ва ўрдак боқмоқчимиз. Қолаверса, ёнига 
қуёнлар учун ҳам жой тайёрлаяпмиз. 

Шокир бизни томорқа бошидан ўтган 
эски поезд йўл ёқасига бошлади. Таш-
ландиқ ерни обод қилиб, ошқовоқ экиб-
ди. Ариқ ёқасига зич қилиб қадалган, 
танаси билакдек толлар соясидан ерга 
тангадек офтоб тушмайди. Жилдир-жил-
дир сув оқиб ётган ариқ ёқасидаги тол 
сояси кун тиғида — жоннинг роҳати. Шо-
кир тол новдаларини саватчиларга, қа-
линроқларини кетмон, белкурак, болта 
каби асбобларга соп учун ҳунарманд-ус-
таларга сотмоқчи.

Оилада аёлнинг оқилалиги — рўз-
ғор бошига қувват. Уй бекаси Комилада 
ҳам гап кўп чоғи. Атрофи ҳафсала билан 
ўралган супа тагига гулу райҳон экилган. 
Кераксиз идишлар ташлаб юборилмай 
бўялиб, шакл берилган. Уларга ўрнатил-
ган гуллар баравж ўсяпти.

Биз маҳалла раиси кўмаги билан ёл-
ланма ишчидан тадбиркорга айланган йи-
гит хонадонидан чиқарканмиз, кўнглимиз 
равшан тортди. Мамлакатимизда бош-
ланган ислоҳотлар эпкини тоғ этагидаги 
биров келиб-биров келмаган маҳаллада 
ҳам аллақачон эса бошлаганидан қувон-
дик.

— Инсон — ўз ҳаётининг мусаввири. 
Истаса, ўзини бахтиёр, истамаса, аксин-
ча тасвирлаши мумкин. Демакки, бахтини 
ҳам ўзи яратади. Биз бу борада унга мас-
лаҳатчи, йўл-йўриқ кўрсатувчимиз, холос, 
— дейди суҳбатимиз сўнгида маҳалла 
раиси, “Меҳр-саховат” кўкрак нишони со-
ҳиби Икромжон Абдуқаюмов.

Биз маҳалладаги бошқа хонадонлар-
да ҳам бўлдик. Одамлар билан суҳбат-
лардан сездикки, улар ўзгаришлардан 
мамнун. Биз эса маҳалла “дафтарлар”ига 
рўйхатга олинган, бироқ раис қўллаган 
тадбир ортидан ўз ҳаётини йўлга солган 
ва умрининг кечаётган лаҳзаларидан рози 
кишилар хонадонида бўлиб, улар турму-
шини тасвирладик, холос.

Башорат ЮНУСОВА,
“Янги Ўзбекистон” мухбири

Тикувчиликни ҳар бир аёл удда-
лайди. Чунки нина-ип, қайчи ва мато 
билан ишлай олиш бекалик шартла-
ридан бири. Анча йиллардан буён 
ишсиз юрган, бироқ ишлаш истагида 
бўлган Дилором Миркамолованинг 
орзуси маҳаллада тикувчилик цехи 
очилгач, рўёбга чиқди.

— Кун бўйи уйда ўтирсангиз ҳам 
рўзғор ишлари тугамайди. Бу ерга 
ишга киргач билдимки, ўша ишларни 
эрталаб бажариб улгурса ҳам бўлар 
экан. Уч нафар фарзандимиз бор. 
Турмуш ўртоғимнинг маошига ме-
ники қўшилиб, даромадимиз ошди. 
Йўл учун пул ёки вақт сарфламай-
ман, уйим яқин. Цехда ишлаб, банд 
бўлган яхши экан. 

ЯНГИ ЎЗБЕКИСТОН — МАКТАБ ОСТОНАСИДАН БОШЛАНАДИ

ª¯ИТУВЧИГА Э²ТИРОМ ¯АЙТДИ
Ҳамкасбларимиз навбат билан дам олиш 

масканларида саломатлигини тиклаб кел-
моқда. Май ойигача бўлган вақт оралиғида 
мактаб директорлари дам олиб келган бўлса, 
энди фан ўқитувчилари ва синф раҳбарлари 
санаторийларга жўнаш арафасида. Вилоя-
тимизда янги очилган сиҳатгоҳда дам олиб 
қайтган, қирқ йиллик иш тажрибасига эга та-
рих фани ўқитувчиси: “Маза қилиб дам олдим, 
шароитга гап йўқ, бўлар экан-ку... Мана эъти-
бор, мана эъзоз”, деди фахр ва ғурур билан 
оғиз тўлдириб. Рўзғор, турмуш ташвишлари-
дан ортмай, ёзги таътилда ҳам уй юмушла-
рига шўнғиб кетган, ўзи учун вақт ажратишга 
имкон топмаган устозлар меҳнати бугун қадр 
топди, эъзозланяпти.

Банкларда ўқитувчилар учун имтиёзли ав-
томобиль кредити олиш учун яратилган имко-
ниятдан фойдаланиш истагида турган ҳуқуқ 
фани ўқитувчиси: “Муаллимнинг ҳам кўкрагига 
шамол тегар экан-ку, ҳамкасб. Нима дейсиз, 
“Tracker” олсаммикан ёки “Cobalt”?” дейди. 
Орадан бир неча кун ўтиб, бояги ҳамкасби-
миз ишга янги автомашинасида келар экан, 

 ҳаммамиз унга ҳавас билан боқамиз. Ўқитув-
чига эъзоз, эҳтиром, меҳр-муҳаббат қайтди.

Муддатидан олдин талабалик бахтига му-
шарраф бўлган ўқувчиларни айтмайсизми? 
Уларга қараб бизнинг ҳам ҳавасимиз келмоқ-
да. “Қани эди, ёшлигимиз ортга қайтса-ю, шун-
дай имкониятлардан биз ҳам фойдалансак”, 
деймиз. Битирувчиларимизнинг 7 нафари 
шундай имкониятни қўлга киритди. Жумладан, 
уч нафари Хитой, бир нафари Польша, қолган-
лари Тошкентдаги нуфузли университетларга 
имтиёзли қабул қилинди. Бундай ёшларга ҳа-
васинг келмай бўладими ахир?!

Сўнгги қўнғироқ тадбирида қатнашган бир 
отахон “Қандингни ур, янги Ренессанс бунёд-
корлари”, деди ёшларга тилакларини билди-
ра туриб. Бу гапдаги маъно ва ҳавас ҳаммани 
тўлқинлантириб юборди. Куни кеча муддати-
дан олдин талабаликни қўлга киритган яна бир 
ўқувчимнинг чет элнинг ўндан ортиқ универ-
ситетига ўқишга қабул қилингани мени беҳад 
қувонтирди. Ўқувчим эса болаликдаги орзуси 
сабаб Тошкент давлат юридик университетини 
танлади.

Бу каби мисолларни яна кўплаб келти-
риш мумкин. Буни катта дарёга қуйилаётган 

 ирмоқларга қиёслаш мумкин. Ҳа, қадр топган 
устоз ҳеч қачон чарчамайди, бундай эътибор-
дан яна ҳам илҳомланиб ишлайди. Нафақада-
ги устозимнинг “Кўзларимга суртдим табрикни, 
юрак устидаги чўнтагимда олиб юраман уни”, 
деган эътирофи ҳам бу чорловнинг нақадар 
муҳимлигини исботлайди.

Беғубор болаликни ортда қолдириб, мус-
тақил ҳаёт йўлига отланаётган ёшларга йўл-
ланган ушбу табрик мазмун-моҳияти ҳар бир 
педагог, ҳар бир ота-она, ҳар бир таълим фи-
дойиси ёки таълим соҳаси вакиллари учун қу-
вонч ва рағбат бўлди.

Бугун мамлакатимизда “Янги Ўзбекистон — 
мактаб остонасидан бошланади” деган шиор 
умумхалқ ҳаракатига айланган. Бу ҳаракат 
кенг қулоч ёзиб, ўз самарасини бермоқда. Қис-
қа муддатда бунёд этилган чиройли мактаб-
ларни кўриб кўз қувнайди, янгича мазмун ва 
шаклдаги замонавий Президент мактаблари, 
ижод мактаблари ихлосмандлари сафи тобо-
ра ошиб бормоқда.

Она сифатида ҳам бугун қувончим чек-
сиз. Қизим 9-синфни тамомлаяпти. Унинг 
ҳам табрикдан боши осмонда. “Ватанимга, 
 Президентимга содиқман”, деган эътирофи 

оналик қувончимни янада оширди. Мурожаат-
да ёшларимизнинг ҳаётда муносиб ўрин топи-
ши учун давлатимиз барча куч ва имкониятни 
сафарбар этиши таъкидланган. Бу ишонч ва 
эътибор боис, мактабни битираётган ёшлар 
юзида шукуҳли табассум, юракларида олий 
мақсад сари собитқадамлик, дилларида ўктам 
шижоат барқ уриб турибди.

Куни кеча “Сўнгги қўнғироқ” тадбирла-

рида жаранглаган қўнғироқ овози ҳам янги 
 Ўзбекистон — янги Ренессанс даври ёшлари 
учун ўзига хос чорлов бўлди. У оддий товуш 
эмас, янги ҳаёт остонасига қадам қўяётган, 
мустақил ҳаётда ютуқ ва ғалабалар кутаётган 
келажак бунёдкорлари учун чалинган, табрик 
хабарини жарчи бўлиб элтаётган бонг. 

Мунаввар келажакка чорлаган табрик бар-
чага муборак бўлсин.

Бошланиши 1-бетда

Бошланиши 1-бетда

Тикувчиликни ҳар бир аёл уддалайди

“Темир дафтар”га киритилган Ўрол Очилов вақтинча 
ишсиз эди. 1 сотих жойга 7,5 миллион сўм субсидия аж-
ратилгач, мана шу ёрдам туфайли оила ўзини анча тик-
лаб олди, “Темир дафтар”дан чиқди. Иссиқхонага даст-
лаб кўкат экишди. Ортидан помидор, бодринг, булғор 
қалампири ва бақлажон, шунингдек, райҳон уруғларини 
сепиб, эрта баҳорда аҳолига экин-тикин учун кўчат чи-
қаришди. Бир қисмини Тошкент ва Ангрен бозорларига 
сотишди. Мавсум охирида 30 миллион сўмгача соф да-
ромад қилишни ният қилган оила боши Фурқат Қодиров 
ўз турмушидан рози.

— Маҳалла кўмаги бизни ҳаракатга ундади. 

 Субсидия берилгач, ўзимизни ўнглаб олдик — оёққа 
турдик, —дейди у. — Ҳозир ҳаётимиздан нолиш йўқ. 
Тўрт ўғлимнинг барчаси иш билан банд. Ишдан келиб, 
иссиқхона ва томорқа ишларида бизга қарашади. “Ов-
лоқ” маҳалласида уй солиб, ҳовли қилдик. Насиб қил-
са, кузга икки ўғлимизни уйлантирамиз. Ер инсонни бо-
қади. Мана, кўриб турибсиз, иссиқхона ва томорқамиз 
бор. Иссиқхонада ишлаш бўйича анчагина тажриба 
орттирдик. Кузда астойдил шароит қилиб, яна экин эк-
сак, келаси йили шунга яраша ҳосил оламиз. 

Томорқада баравж яшнаётган картошка гулга кирган. 
Ҳосил йиғиб олингач, ўрнига сабзи экишмоқчи.

“Субсидия берилди, фойдаландик, оёққа турдик”

Агробизнеснинг яхлит 
занжири

Бошоқли дон экинларидан юқори 
ҳосил етиштиришни рағбатланти-
риш тизими жорий этилгани ижобий 
 самарасини берди. Ўтган йили Анди-
жон, Фарғона, Қашқадарё, Тошкент, 
Хоразм вилоятларида ҳосилдорлик 
гектарига 65-67 центнерга етгани ана 
шундай янгича ёндашувнинг маҳсу-
ли бўлди. Ўтган мавсумда ғаллакор-
лар 7 миллион 130 минг тонна ҳосил 
етиштирган бўлса, унинг 3 миллион 
тоннаси деҳқон ва фермерлар ихтиё-
рида қолдирилди.

Мазали, сифатли ва 
экологик тоза

Фарғоналик боғбонлар саъй-ҳа-
ракати билан шу кунга  қадар 8 минг 
720 тоннадан  зиёд  сархил  мевалар 
экспорт қилинди. Унинг 1 540  тоннаси  
қирмизи гилос. 

Азал-азалдан миришкор деҳқон си-
фатида танилган фарғоналиклар ҳар 
қарич ердан омилкорлик билан фой-
даланиш ҳадисини  олган. Қуванинг 
қирмизи анори, Риштон қандак ўриги, 
Олтиариқ узуми, Бувайда анжири, Қу-
васой гилослари нафақат юртимизда, 
балки хорижда ҳам машҳур. Бу сархил 
мевалар мазали таъми, кўриниши, энг 
муҳими, экологик тозалиги билан кўп-
нинг эътиборини тортмоқда. 

Кейинги  йилларда янги боғ-роғларни 
кўпайтириш, шириндан шакар мевалар 
етиштириш ҳажмини ошириш, сифати-
ни яхшилаш, экспорт миқдорини кўпай-
тиришга  алоҳида эътибор бериляпти. 
Ҳолбуки, яқин-яқингача ҳам  экологик 
тоза, табиий дармонларга бой мева-саб-
завотларнинг атиги 5-6 фоизи экспортга 
йўналтирилар эди. Айни пишиқчилик 
палласида узоқ сақлаш имконияти йўқ-
лиги туфайли фермер ва деҳқон хўжа-
ликлари, аҳоли томорқаларида етишти-
рилган боғдорчилик маҳсулотларининг 
катта қисми сув  текинга сотиларди.  Бу 
гаплар бугун ўтмишга айланган.  

Сўнгги пайтда Фарғона вилоятида 
умумий  сиғими 178  минг тоннадан ор-
тиқ 266 та  замонавий музлаткич ишга 
туширилди. Бу маҳсулотларни талаб 
ва таклиф асосида истеъмолчиларга 
узлуксиз етказиб бериш имконини бер-
моқда.

Ўтган йили  Фарғона боғларида пи-
шиб етилган,  умумий қиймати 206 мил-
лион  390 минг доллар бўлган 216 минг 
тонна мева-сабзавот  экспорт қилинди. 
Яъни 2020 йилда 2016 йилга нисбатан 
ўсиш суръати  256 фоиздан ошиб кетди.

Экспорт ҳажмининг ошиб бориши 
билан бирга, ҳудудлар, мамлакатлар 
ўртасидаги ҳамкорлик алоқалари ҳам 
кенгайиб бормоқда. Айни кунда Фарғо-
на мевалари дунёнинг 52 та мамлака-
тига экспорт қилиняпти.

Жаҳон бозоридаги талаб ва так-
лифларни ўрганиб, илмий ва иннова-
цион ғоялардан кенг фойдаланаёт-
ган тадбиркор  боғбонлар эндиликда 
 хомашё эмас,  маҳсулотни қайта иш-
лашга  эътибор беряпти. Натижада 
чекка ҳудудларда ҳам ишлаб чиқариш 
тармоқлари ривожланмоқда, янги иш 
ўринлари яратиляпти. 

Фарғона шаҳри Қиргули мавзесида 
фаолият кўрсатаётган “Рела транс ло-
гистика” унитар корхонаси иш бошла-
ганига кўп бўлгани йўқ. Асосан, мева-
сабзавот ва бошқа  қишлоқ хўжалиги 
маҳсулотларини қайта ишлаб, қуритиб, 
қадоқлайдиган корхона йилига 300  
минг тонна сара маҳсулот  ишлаб чи-
қариш қувватига эга. АҚШ, Туркия, 
Бельгия давлатларидан келтирилган 
ускуналар мева ва сабзавотларни 
беш йўналишда қуритади, керакли ўл-
чамларда кесиб, қадоқлаб беради.

— Маҳсулотларимизнинг асосий 
қисми экспортга йўналтирилади, —
дейди  корхона раҳбари Зоҳиджон Ик-
ромов. — Хусусан, гилос саралаш ва 
қадоқлаш цехига ўрнатилган ускуналар 
ҳар соатда беш тонна маҳсулотни са-
ралаб, махсус қутиларга жойлай ола-
ди. Цех қошида 3 минг тонна сиғимга 
эга  музлаткич ишга туширилди. Бу 
маҳсулотларимизни талаб   ва таклиф 
асосида йил давомида харидорларга 
етказиб бериш имкониятини беради.

Маълумот ўрнида айтиш лозимки, 
ўтган йили корхона ишлаб чиқариш 
тармоғида сараланиб, қадоқланган 
гилослар  Дубай бозорларида  ҳам 
сотилди.

Новкент — гилосчилар 
қишлоғи

Фарғона туманидаги кўҳна Новкент 
қишлоғи аҳли гилос етиштиришнинг 
миришкорлари ҳисобланади. Улар ўз 
томорқасида сархил гилос етишти-
ришда бой тажрибага эга. “Валовье 
сердце”  сингари эртаги,  серҳосил 
навлар айнан  шу ҳудудда етиштирила-
ди.  Сара маҳсулотлар ички бозордан 
ташқари, Россия, Қозоғистонга экспорт 
қилинаётгани боис, гилосчилар   қиш-
лоғининг донғи етти иқлимга машҳур.

— Қишлоғимиздаги 537 хонадон-
да  гилос етиштирилади. Ҳар йили 

50 тоннадан ортиқ гилос экспорт қи-
ламиз, — дейди “Новкент” маҳалла 
фуқаролар йиғини раиси Мамарўзи 
Мадмаров. — Бу йилги ҳосил чўғи ҳам 
чакки эмас. Яхши парвариш қилинган 
бир туп гилос 100 килограммгача ҳо-
сил беради. Бу қарийб  4 миллион сўм 
даромад дегани. Оилалардаги фаро-
вонлик, ҳудудлар ободлиги ана шу 
меҳнат ва изланишлар маҳсули.

Ҳудудлар  маҳсулот  
етиштиришга 

ихтисослашмоқда

Ҳар бир ҳудуднинг ер ва иқлим 
шароити, деҳқончилик маданиятини 
ҳисобга олиб, амалга оширилаётган 
ислоҳотлар интенсив боғларни кў-
пайтириш, маҳсулот ҳажмини оши-
риш, сифатини яхшилашда қўл кел-
моқда.

Бу борада  Вазирлар Маҳкамаси-
нинг 2020  йил 11 ноябрда қабул қи-
линган “Фарғона вилояти ҳудудларини 
қишлоқ хўжалиги маҳсулотлари етиш-
тиришга ихтисослаштириш бўйича 
амалга ошириладиган чора-тадбирлар 
тўғрисида”ги қарори муҳим аҳамият-
га эга. Унда боғдорчилик, узумчилик, 
сабзавот-полизчилик, картошкачи-
лик сингари озиқ-овқат маҳсулотлари 

етиштиришга ихтисослашган субъект-
лар  манфаатдорлигини ошириш каби 
устувор вазифалар белгиланган.

Жойларда узум,  анор, малина, ли-
мон ва бошқа мева ҳамда сабзавот 
маҳсулотлари етиштиришда ўзига 
хос тажриба бор. Хусусан, Фарғона 
туманида  малина етиштириш, қайта 
ишлаш, кўчатчилик, Учкўприк тумани-
да лимончилик тармоқларини ривож-
лантириш, Олтиариқда узумчиликдан 
ташқари, картошка  етиштириш, Қува-
сойда интенсив усулда гилос боғлар, 
Қувада анор ва узумчилик, Фарғона 
шаҳрида сабзавотчилик тармоқларини 
кенгайтириш йўлида истиқболли лойи-
ҳалар амалга  оширилмоқда, янги та-
шаббуслар қўллаб-қувватланяпти.  

— Биргина Қувасой шаҳрида 2 
минг гектар майдонда интенсив 
усулда гилос боғлари ташкил этил-
ди, — дейди вилоят қишлоқ хўжа-
лиги бошқармаси қишлоқ хўжали-
ги маҳсулотлари экспорти бўлими 
бошлиғи Сайдулло Турсуналиев. 
— Бу бир мавcумда 200 минг тонна 
сархил гилос етиштириш имконияти-
ни беради. Ҳудудларни қишлоқ хў-
жалиги маҳсулотлари етиштиришга 
ихтисослаштириш борасида олиб 
борилаётган  ишлар маҳсулот иш-
лаб чиқариш ва сотиш орқали иқти-
содий самарадорликни  оширишга 

хизмат қилмоқда. Шу кунга қадар 
Қува туманида 2000 гектар анорзор, 
Олтиариқ  туманида 3 минг гектар 
узумзор ташкил этилди. 2 947 гектар 
ерда янги интенсив боғ,  1 755 гек-
тар узум плантациялари  фаолияти 
йўлга қўйилди. Шунингдек, сабзавот, 
полиз, дуккакли ва доривор ўсим-
ликлар етиштириш  бўйича   амалий 
ишлар олиб борилмоқда.  Ўтган йил-
нинг ўзида  фойдаланишдан чиқиб 
кетган 11 минг гектардан ортиқ экин 
майдонлари қайта ўзлаштиришга ки-
ритилди.

Мева-сабзавотчилик 
кластерлари

Қувасой  шаҳри, Олтиариқ, Беша-
риқ, Фарғона, Қува ва Учкўприк туман-
ларида мева-сабзавотчиликка ихтисос-
лашган 20 дан ортиқ кластер фаолияти 
йўлга қўйилган. Улар маҳсулот етишти-
риш, қайта ишлаш, сақлаш ва экспорт-
га йўналтириш билан боғлиқ ишларни 
амалга оширяпти.  

Данғара  туманидаги “Назиров 
Маъруф Назирович” хусусий кор-
хонаси ҳузурида доривор ўсимлик-
лар етиштириш, Бешариқда “Қўқон 
файзи” фермер хўжалиги ҳузурида 
қизилмия илдизини экиш ва қайта 
ишлаш бўйича янги кластер хўжа-
ликлари ташкил этилди.

Қува туманида 5 та мева-сабзавот-
чилик кластери  фаолият кўрсатмоқ-
да. Улар самарасиз боғ ва токзорлар 
ўрнида интенсив боғлар барпо этиш 
орқали  маҳсулот  етиштириш ҳисоби-
га ўтган  йилда 60 миллион  доллар-
лик қишлоқ хўжалиги маҳсулотларини 
экспорт қилди.

“Моҳларой” фермер хўжалиги 
бу борада истиқболли лойиҳалар-
ни  амалга  оширмоқда. Хўжаликда 
узумчилик ва кўчатчиликка ихтисос-
лашган кластер  корхонаси ташкил 
этилиб, 112 гектар фойдаланишдан 
чиқиб кетган ер майдони ўзлашти-
рилди, 100 та янги иш ўрни яратил-
ди. Бундан ташқари, “Ёшлар дафта-
ри”га киритилган 20 нафар ёшга 1 
гектардан  узум плантациялари аж-
ратиб берилди. Ҳозирда 105 гектар 
янги токзорлар барпо этилди. Ток 

ораларида сабзавот, полиз ва дук-
какли экинлар парваришланмоқда.

— Акбаробод адирларида боғ 
яратиш сермашаққат юмуш, — дей-
ди “Ҳотамбой-Иброҳимбой” фер-
мер хўжалиги раҳбари Исмоилжон 
Умрзоқов.— Ўтган йили  адир ер-
ларни ўзлаштириб, 20 гектар май-
донда анор, 6 гектар майдонда 
гилос етиштирдик, 50 тоннадан ор-
тиқ маҳсулотни экспорт қилдик. Бу 
йилги режаларимиз янада улкан. 
Бундан ташқари, пиёз, қулупнай, 
помидор етиштиряпмиз. Албатта, 
ҳалол меҳнат туфайли  кўп нарсага 
эришса бўлади, мана шу боғ-роғлар 
бунинг ёрқин  мисоли.

Кўчатчилик  истиқболлари

Вилоятда кўчат етиштиришнинг 
интенсив усулларидан фойдала-
нишга алоҳида эътибор қаратил-
моқда. Кўчатчилик йўналишида иш 
олиб бораётган  фермер ҳўжалик-
лари томонидан ярим пакана ме-
вали кўчатлар етиштириш йўлга қў-
йилгани четдан  кўчат олиб келиш 
ҳажмини  80 фоизгача қисқартирди.

— Гилос, хурмо, анор, шафто-
ли, олма кўчатларининг ярим пака-
на навларини маҳаллий шароитда 
етиштиришда  истиқболли  усуллар-
дан самарали  фойдаланишга эъти-
бор қаратилмоқда, — дейди вилоят 
қишлоқ хўжалиги бошқармаси боғ-
дорчилик ва иссиқхоналарни ривож-
лантириш  бўлими бошлиғи Авазбек 
Зуннунов. — Бу данакли, қаламчали 
ва кўчат усулидир. Хусусан, қувалик  
боғбонлар данакли боғ ташкил этиш 
иқтисодий ҳамда агротехника томо-
нидан жуда қулай ва ишончли усул 
эканини амалда исботлади. Бир гек-
тар ерда данакли боғ яратиш учун 
бир ярим, икки миллион сўм пул ке-
рак бўлади.  

Хулоса қилиб айтганда, вилоятда 
мева ва сабзавот етиштириш йўли-
да амалга оширилаётган ислоҳотлар 
кўлами кенг. Бу аҳолининг озиқ-овқат 
маҳсулотларига бўлган талабини қон-
дириш билан бирга, экспорт ҳажмини 
ошириш, меҳнатга яраша даромад 
олишга ҳам хизмат қилмоқда.

Расулжон КАМОЛОВ,
“Янги Ўзбекистон” мухбири

жаҳоннинг 52 мамлакатига экспорт қилиняпти

жорий йилда 7 миллион тоннадан ортиқ дон етиштириш кутилаётган бўлса,  
5 миллион тонна атрофидаги дон хўжаликларнинг ихтиёрида қолади

КЎЗ ЎНГИМИЗДА

ФАР¡ОНА МЕВАЛАРИ

МАВСУМ ТАРАДДУДИ

¡АЛЛА ЭРКИН НАРХДА ХАРИД ¯ИЛИНАДИ

Вазирлар Маҳкамасининг шу йил 17 
майдаги “2021 йил ҳосили учун экил-
ган бошоқли дон ҳосилини ўз вақтида 
ва сифатли ўриб-йиғиб олишни ташкил 
этиш чора-тадбирлари тўғрисида”ги қа-
рорига кўра,  ички бозорда дон ва нон 
нархлари барқарорлигини таъминлаш 
мақсадида жорий йил ҳосилидан давлат 
ресурсларига товар ва уруғлик дон ха-
рид қилиш ҳажми тасдиқланди. Хусусан, 
давлат  ресурслари учун жами 2 434 425 
тонна товар ва уруғлик дон (шундан —  
2 150 000 тонна товар дон, 284 425 тон-
на уруғлик дон) харид қилиш назарда 
тутилган.

Ғалла етиштириш, харид қилиш ва со-
тишга бозор тамойилларини кенг жорий 

этишни мувофиқлаштирувчи республика 
кенгашига жаҳон бозори конъюнктураси 
ва минтақавий биржаларда кутилаётган 
дон нархлари таҳлилидан келиб чиқиб, 
дон ва ун маҳсулотлари нархи кескин 
ошиб кетишининг олдини олиш чорала-
рини кўриш топширилди. 

Қишлоқ хўжалиги вазирлиги ва те-
гишли идоралар 2022 йил ҳосили учун 
бошоқли дон экинлари уруғлигининг ўз 
вақтида ва сифатли жамғарилишини 
таъминлаши, шунингдек, уруғлик ғалла-
ни ўриш учун алоҳида ўрим-йиғим отряд-
ларини шакллантириши ҳамда уруғлик 
доннинг алоҳида сақланишини ташкил 
этиши зарур.

Республикада жорий йил кузги бо-

шоқли дон экинларидан 7 миллион 
тоннадан ортиқ дон етиштириш ку-
тилаётган бўлса, 5 миллион тонна 
атрофидаги дон ҳосили ғалла етиш-
тирувчи хўжаликларнинг ўзига қолди-
рилади. Бу эса уларга донни ўзи хоҳ-
лаган вақтда эркин нархларда сотиш 
имкониятини беради.

Ғаллачиликда ҳам ерни ҳақиқий эга-
сига бериш, айниқса, маҳсулот етишти-
ришдан тортиб, уни сотишгача бўлган 
кластер тизимини яратишга жиддий аҳа-
мият қаратилмоқда. Жорий йилда 157 та 
ғаллачилик кластери 1 миллион 38 минг 
гектар майдонни қамраб олган ҳолда 
фаолият юритяпти.

Соҳа қандай молиявий 
қўллаб-қувватланади?

Ғаллачиликни молиялаштириш бўйи-
ча ҳам янги тизим жорий этилди. Вазир-
лар Маҳкамасининг 2021 йил 11 март-
даги қарорига илова қилинган “Буғдой 
етиштириш харажатларини кредитлаш 
тартиби тўғрисидаги низом”га мувофиқ, 
кредит миқдорини Қишлоқ хўжалиги ва-
зирлиги томонидан ҳар йили эълон қи-
линадиган минимал нарх асосида ҳамда 
тупроқнинг балл бонитетига нисбатан 
норматив ҳосилдорлигини (центнер/
гектар) ҳисобга олган ҳолда белгилаш 
тартиби жорий этилди. Шартнома кучга 
киргандан сўнг кейинги иш кунидан ке-
чиктирмасдан қарз олувчига кредит ҳи-
собварағи очилади.

Тижорат банки қарз олувчи билан 
буғдой хомашёси етиштириш хара-
жатларини кредитлаш шартномасига 
асосан, Молия вазирлиги ҳузуридаги 
Қишлоқ хўжалигини давлат томони-
дан қўллаб-қувватлаш жамғармаси 
кредитлари ҳисобидан буғдой етиш-
тириш харажатларини кредитлаш 
учун 12 ой муддат билан уруғлик 
қийматини ҳисобга олган ҳолда, ғал-
ла ялпи ҳосили умумий қийматининг 
40 фоизигача йиллик 10 фоизда, 50 
фоизигача йиллик 12 фоизда (шун-
дан банк маржаси 2 фоиз) қайтариш 
муддатини узайтириш ҳуқуқисиз кре-
дит ажратади.

Қарз олувчи кредитни шартнома-
да белгиланган муддатда сўндир-
маса, кредитнинг сўндирилмаган 
қисми тижорат кредити сифатида 
қайта расмийлаштирилади, мақ-
садсиз ишлатилган қисмига қўлла-
ниладиган жарима миқдори шарт-
номада белгиланади. Муддатидан 
олдин сўндирилган кредит ва унга 
ҳисобланган фоиз тўловлари тижо-
рат банки томонидан кейинги иш ку-
нидан кечиктирмасдан жамғармага 
қайтарилади.

Ғалланинг Республика товар-
хомашё биржасидаги харид нархи 
бўйича таҳлиллар олиб борилди 
ва жорий йилнинг биринчи чораги 
давомида 3-синф 1 тонна юмшоқ 
буғдойнинг минимал харид нархи 
2 миллион 878 минг сўмни ташкил 
этмоқда.

Мавсумий тадбирлар 
масъулияти

Ҳозирги кунда 1 миллион 38 минг гек-
тар суғориладиган ерда бошоқли дон 
экинлари бошоқлаш ва гуллаш фазаси-
да ривожланмоқда. Етиштириладиган 
ҳосилдан 260,2 минг тонна уруғлик дон 
тайёрлаш учун 3 172 та уруғчилик хў-
жалигининг 90,6 минг гектар суғорила-
диган майдони ажратилган. Бунда ҳар 
бир ҳудуднинг тупроқ-иқлим шароитига 
мос келадиган, серҳосил, касаллик ва 
зараркунандаларга чидамли бўлган 
“Краснодар-99”, “Васса”, “Аср”, “Давр”, 
“Бунёдкор”, “Ғозғон” ва “Яксарт” каби 
навларидан асосий уруғлик дон тайёр-
ланади.

Жорий йилнинг ўтган даврида ғал-
лани азотли минерал ўғитлар билан 
учинчи озиқлантириш ишлари тўлиқ 
якунланди, мавсум бошидан ғаллани 
азотли ўғитлар билан озиқлантириш 
гектарига ўртача (физик ҳолда) 750 
килограммни ташкил этди. Бу йилги 
об-ҳаво ғаллазорларда бегона ўтлар 
ҳамда занг касаллиги кўпайишига ша-
роит яратяпти. Касаллик тарқалиши-
нинг олдини олиш мақсадида 5 минг 
284 та ОВХ ва пуркагичдан самарали 
фойдаланилди.

Соҳа олимларининг тавсияларига 
асосан, бегона ўтлар, касаллик ва за-
раркунандаларга қарши кимёвий пре-
паратлар, биостимуляторлар билан 
биргаликда “тўртлик аралашма” ёрда-
мида ишлов берилди. Шунингдек, ҳар 
бир гектар ғалла майдонига ўртача 
5 тоннадан жами 5,2 миллион тонна 
маҳаллий ўғит жамғарилиб, шарбат 
усулида суғориш ишлари олиб бори-
ляпти.

Ғалла ўрим-йиғимида иштирок эта-
диган 3 417 та комбайннинг мавсумга 
тайёргарлиги махсус ишчи гуруҳлар то-
монидан ўрганилиб, сертификат асосида 
қабул қилиб олинмоқда. Ўримни қисқа 
муддатларда тугатиш учун 2 972 та отряд 
шакллантирилди.

Зоҳид ЗИЁДУЛЛАЕВ,
Қишлоқ хўжалиги вазирлиги 
Ғаллачилик бошқармаси бошлиғи

Бошланиши 1-бетда

Тармоқ ривожининг асосий омили 
дунё миқёсида қўй жунига бўлган талаб 
юқори экани билан белгиланади. Бу бе-
жиз эмас, зеро, ушбу хомашёнинг қатор  
фойдали хусусиятлари борки, инсон 
танасига хос табиий ҳароратни ушлаб 
туриш, бактерияларни йўқ қилиш, яллиғ-
ланишни тузатиш кабилар шулар жумла-
сидан. Чунончи, жундан тўқилган мато 
инсон танасини қуруқ сақлайди, ундаги 
ланолин моддаси эса кўплаб касаллик-
ларга шифо ҳисобланади.

Ана шундай сердаромад соҳа юрти-
мизда таназзул ёқасига келиб қолган эди.  
Чўпонларимиз қирқилган жунни сотиш 
у ёқда турсин, утилизация қилишга ҳам 
жой тополмасди. Аслида, жунни қайта 
ишлаш қоракўлчиликда энг даромадли ва 
истиқболли йўналишлардан бири ҳисоб-
ланади. Шу жиҳатлар эътиборга олиниб, 

Бундан икки йил муқаддам мутасадди-
лар шу каби илмий-назарий фикрларни 
мутахассисларга тушунтиришга киришга-
нида, кўпчиликнинг кўзи ёниб, “Қани энди, 
бу тизим тезроқ жорий этилсайди?!” дея 
орзуманд бўлса, бошқа бирларининг кўнг-
лидан “Бу ҳам навбатдаги мавсумий тад-
бир, иш барибир эскичасига кетаверади”, 
деган ўй ўтгани ҳам бор гап.  

Вақт — ҳакам. Ўтган давр мобайнида 
Ягона ижтимоий реестрни татбиқ этиш 
жараёнлари “Янги Ўзбекистон” газетаси-
нинг диққат марказида бўлиб келди ва бу-
гунги мушоҳадаларимиз ҳам унинг узвий 
давоми ҳисобланади. 

Ҳаммаси қандай 
бошланган эди?

Дунёга келган ҳар бир гўдак Яратган-
нинг инояти, ота-она кўзининг оқу қораси, 
жигарпораси. Ва лекин бу бахт ҳар бир 
оилага ҳар хил ижтимоий ҳолатда насиб 
этади. Шу боис ҳам уларнинг эҳтиёжманд 
қатламини давлат ўз ҳимоясига олади. 
Хусусан, бундай оилалардаги болалар-
нинг униб-ўсишини ижтимоий нафақа, 
моддий ёрдам орқали қўллаб-қувватлай-
ди.

Ҳар бир мамлакатда унинг мезони 
ҳар хил. Юртимизда эса, илгарилари бу 
масала билан ҳар бир ҳудудда маҳалла 
раиси раҳбарлигида фаолият кўрсатган 
комиссиялар шуғулланиб келган. Улар 
эса, ўз навбатида, тасдиқланган тартиб-
тамойиллар ва ўз ёндашувларидан келиб 
чиқиб, масалани ҳал қилишган ёки рад 
этишган.

Айтайлик, 14 ёшгача болалари бўлган 
она ижтимоий нафақа тайинлаш бўйича 
маҳаллага ариза берди. Котиба ўндан ор-
тиқ ҳужжат қайд этилган рўйхатни қўлига 
тутқазади. Уларни йиғишга ҳафта-ўн кун 
вақт кетса, 15 нафардан иборат комиссия 
аъзолари тўпланиб, бир қарорга кели-
ши учун ҳам камида шунча муддат керак 
бўлган. Ночор онанинг шунча сабр-тоқа-
ти ижобат бўлса-ку яхши, аммо комиссия 
 аъзоларидан бири “унинг боласи томимга 
тош отган” қабилидаги гапни айтиб қолса 
борми, барча тазаррулар чиппакка чиқарди.

— Комиссияга ўз муаммонгни очиқ-ой-
дин айтолмайсан, андиша қиласан, — де-
ган эди суҳбатларнинг бирида Гулистон 
шаҳрида истиқомат қилувчи Малика Қо-
симова. — Шу маҳаллада яшаганингдан 
кейин, кўз-кўзга тушиб туради. Ҳужжат-
ларинг қайтарилганда, уятдан ерга кириб 
кетгандай бўласан. 

— Болаларга нафақа олиш учун, ҳат-
то, турмуш ўртоғингнинг ишлаш-ишла-
маслиги ҳақида қўни-қўшнилар имзолаган 
маълумотнома ҳам сўраларди, — деб эс-
лайди Дилдора Абиатова.

Вазирлар Маҳкамасининг 2019 йил 
13 апрелдаги қарорига асосан, мам-
лакатимизга ҳам “Ижтимоий ҳимоя 

ягона реестри” ахборот тизими, деган 
тушунча кириб келди. Унинг тажриба-
вий лойиҳасини ўтказишга Сирдарё 
вилояти танланди ва 2019 йил 1 ок-
тябрдан бошлаб бу ишга киришилди. 
Асосий мақсад бола 2 ёшга тўлгунга 
қадар уни парваришлаш, 14 ёшгача 
болалари бўлган ва кам таъминланган 
оилаларга моддий ёрдам ҳамда давлат 
томонидан бошқа ижтимоий ёрдамлар-
ни тайинлаш, уларни тўлашнинг авто-
матлаштирилган механизмини татбиқ 
этишга қаратилган эди.

— Янги тизимни шакллантириш учун 
ЮНИСЕФнинг Ўзбекистондаги ваколат-
хонаси томонидан 510 минг долларлик 
маблағ йўналтирилди, — дейди Молия 
вазирлиги департаменти директори Но-
дир Муслитдинов. — Энг аввало, Пенсия 
жамғармаси Сирдарё вилояти бошқарма-
си ва туман (шаҳар) бўлимларига 23 дона 
компьютер, 11 дона лазерли принтер ва 
планшетлар тақдим этилди. Кам таъмин-
ланган оилаларга ижтимоий нафақалар 
тайинлаш ва уларнинг мониторингини 
юритиш бўйича бошқарма ҳамда туман 
(шаҳар) бўлимларига 12 нафар ходим 
ишга қабул қилинди.

Янги тизим қандай ишлайди?

Электрон тизим лойиҳаси “Development 
Pathways” ихтисослаштирилган халқаро 
компанияси томонидан яратилди ва у 
орқали 9 та вазирлик, идоранинг (Давлат 
хизматлари агентлигининг ФҲДЁ бўлими, 
Молия вазирлиги ва Пенсия жамғармаси, 
Ўздавгеодезкадастр, Давлат солиқ қўми-
таси, Бандлик ва меҳнат муносабатлари 
вазирлиги, Давлат персоналлаштириш 
маркази, Ички ишлар вазирлигининг Дав-
лат йўл ҳаракати хавфсизлиги хизмати ва 
“Халқ банки” АТБ) маълумотлар базалари 
билан реал вақт режимида электрон ал-
машуви асосида маълумотларнинг оли-
ниши йўлга қўйилди.

Шу асосда нафақа бериш ва кам таъ-
минланган оилаларга моддий ёрдам 
кўрсатиш жараёни тубдан соддалашди. 
Вилоятнинг барча шаҳар ва туманларида 
Ягона ижтимоий реестрга мурожаат қи-
лиш учун эндиликда фақат муҳтож оила 
аъзоларининг паспорти, туғилганлиги 
тўғрисидаги гувоҳнома (болалар учун) 
ва никоҳни қайд этиш тўғрисида ҳуж-
жат (мавжуд бўлганда) нусхалари керак 
бўлди. Улар маҳалла фуқаролар йиғини 
идоралари орқали Бюджетдан ташқари 
пенсия жамғармасининг туман (шаҳар) 
бўлимларига тақдим этилгандан сўнг 
ушбу маълумотлар реестрга киритилади.

Оиланинг муҳтожлигини аниқлаш учун 
зарур бўладиган бошқа маълумотлар 
(оила аъзолари даромадлари — иш ҳақи, 
пенсия, стипендия ва бошқалар, номида 
мавжуд кўчмас мол-мулки, автотранспорт 
воситалари, ишлаши ёки ишсизлиги ва 

бошқа ҳужжатлар) ахборот тизими ор-
қали мутасадди идоралардан электрон 
тарзда олинади. 

Бу оилаларга маълумотларни йи-
ғиш каби сарсонгарчиликларга барҳам 
бергани ҳолда, кам таъминланганликни 
эътироф этиш ҳамда ижтимоий нафақа-
ларни тайинлаш ёки рад этиш жараёни 
максимал даражада шаффофланишини 
таъминлайди. Якуний қарор фақат “Яго-
на ижтимоий реестр” ахборот тизимидаги 
электрон мезонлар асосида қабул қили-
нади. Якуний хабар СМС орқали муро-
жаатчига етказилади.

Кейинги босқичларда бу тизим ижти-
моий ҳимояга муҳтож фуқаро ва оила-
ларга давлат томонидан кўрсатиладиган 
пул ёки маҳсулот кўринишидаги барча ёр-
дам турларини (болаларнинг бепул боғ-
чага қатнаши, ўқувчиларни дарсликлар 
билан бепул таъминлаш, соғлиқни сақ-
лаш муассасаларида бепул ёки имтиёзли 

тиббиёт хизматларини кўрсатиш, ипотека 
кредитлари учун бошланғич бадални тў-
лаш ва бошқа жиҳатларни) қамраб оли-
ниши назарда тутилган.

Мухтасар айтганда, Сирдарё тажри-
баси қисқа вақтда ҳар жиҳатдан ўзининг 
самарадор ва шаффофлигини амалда 
тасдиқлади.

Тажриба ўзини оқлади,
хўш, ундан кейин-чи?

Ёши катта авлод вакиллари яхши эс-
лайди. Илгари юзага келган тажриба роса 
мақталарди, татбиқ этиш учун намуна 
қилиб кўрсатиларди. Аслида ҳам унинг 
жорий этилиши ўз соҳаси ёки бошқа ҳу-
дудлар учун моддий ва ижтимоий ман-
фаат келтирарди. Лекин танганинг иккин-
чи томони шунда эдики, янги лойиҳа ёки 
тажриба, айтайлик, агар ҳисоб-китоб ти-
зимини тубдан ўзгартириш билан боғлиқ 
бўлса, бу айрим мутасаддиларга “яши-
рин” даромаддан келадиган улушнинг 
қисқаришига олиб келиши мумкин эди. 
Табиийки, бу уларга ёқадими? Албатта, 
йўқ. Натижада ўта самарадор тажриба 
бошқа ҳудудларга жорий этилмай, қумга 
сингган сувдай изсиз кетарди. 

Тўғрисини айтганда, Сирдарёда ҳам 
Ягона ижтимоий реестрнинг пировард тақ-
дирини шундай башорат қилганлар ҳам 
бўлди. Айниқса, қуйи бўғин — маҳалла 

тизимида. Шукрким, уларнинг кутганла-
ри рўёбга чиқмади, қайтанга, янги тизим 
республика бўйича ҳам кенг қамров касб 
этди. Чунки уни жорий этишда инсон оми-
лига, масъул мутахассисларнинг дунёқа-
рашини ўзгартиришга алоҳида эътибор 
қаратилди.

Яна бир муҳим жиҳати, тажриба-си-
нов жараёнлари Вазирлар Маҳкамаси 
ва ЮНИСЕФнинг доимий эътибор марка-
зида турди. Айрим йўналишларда аниқ-
ланган камчилик ва муаммолар таҳлил 
этила борилиб, электрон тизим янада 
такомиллаштирилди. Барча жиҳатлар ҳи-
собга олинган ҳолда, 2020 йил 15 майда 
Вазирлар Маҳкамасининг қарори билан 
вақтинчалик низом янгиланди.

Президентимиз раҳбарлигида ўтган 
йил 3 июнь куни ўтказилган йиғилишда, 
мутасаддиларга йил охиригача Ягона иж-
тимоий реестрга замин бўладиган янги 
тизимни вазирлик — вилоят — туман — 

маҳалла кесимида тўлиқ жорий этиш бў-
йича кўрсатма берилди. Лойиҳани амалга 
оширишда ЮНИСЕФ грантидан ташқари, 
Жаҳон банки томонидан ажратилган 5 
миллион доллар ҳам қўл келмоқда. 

— Сирдарё тажрибаси ўз самарасини 
кўрсатгани ҳисобга олиниб, Президенти-
мизнинг 2020 йил 4 августдаги “Аҳолига 
давлат ижтимоий хизматлари ва ёрдам 
тақдим этиш тартиб-таомилларини авто-
матлаштириш бўйича қўшимча чора-тад-
бирлар тўғрисида”ги қарори қабул қилин-
ди, — дейди Нодир Муслитдинов. — Унга 
мувофиқ, мазкур тизим 2020 йилнинг охи-
рига қадар бошқа вилоятларда ҳам бос-
қичма-босқич татбиқ этилиши белгилан-
ди. Бунинг натижасида барча ижтимоий 
ёрдам бир хил мезон ва бир хил ҳужжат 
асосида берилиши таъминланади. Ижти-
моий нафақа олувчи оилалар сони 2020 
йилнинг биринчи ярмида 600 минг нафар 
бўлса, бу кўрсаткични йил охиригача икки 
баробарга, 2021 йилда бир ярим миллион 
нафарга етказиш вазифаси қўйилди.

Президентимизнинг 2020 йил 29 де-
кабрь куни Олий Мажлисга йўллаган 
Мурожаатномасида келгуси йилдан 
тўлиқ ишга тушадиган “Ягона ижти-
моий реестр”да “Темир дафтар”даги 
барча маълумотлар қамраб олиниб, 
эҳтиёжманд оилаларга 30 дан зиёд 
ижтимоий хизматлар электрон шаклда 
кўрсатилиши белгилаб берилди. Ушбу 

вазифани тўлиқ ва сифатли бажариш 
мақсадида эса, 2021 йилда 9 та вазир-
лик ва идорадан қўшимча равишда 15 
турдаги, бундан ташқари яна 12 та ва-
зирлик ва идорадан 20 турдаги маълу-
мот олиш бўйича ахборот алмашинуви 
йўлга қўйилади.

Янги мезон ва келгуси 
режалар

Маълумки, барча замонавий ахборот 
тизимлари, шу жумладан, компьютер ва 
мобиль телефонларда ишлатиладиган 
барча турдаги дастурий таъминотлар 
тобора такомиллашиб боряпти. Ягона 
ижтимоий реестр ҳам давлатимизнинг 
бошқа соҳаларидаги маълумотларни ра-
қамлаштириш ишларининг ривожи билан 
узвий боғлиқ бўлиб, қўшимча маълумот-
ларни олиш, уларни таҳлил қилиш орқа-
ли ижтимоий ҳимояга муҳтож оилаларни 
янада аниқроқ билиш ва уларга манзил-
ли, тўлақонли ёрдам кўрсатиш қамрови 
тобора кенгайиб бораверади. 

Яқинда Молия вазирлигида “Ижтимоий 
ҳимоя ягона реестри” ахборот тизими-
нинг функционал имкониятларини янада 
кенгайтиришга бағишланган йиғилишда, 
энг аввало, бу борада кейинги пайтда 
амалга оширилган ишлар таҳлил этилди.

— 2021 йилнинг бошига келиб, ижтимоий 
нафақа олувчилар сони икки баробарга ор-
тиб, 1,2 миллион оилага етди, — деди Ўзбе-
кистон Республикаси Бош вазири маслаҳат-
чиси Олимжон Умаров. — Ягона ижтимоий 
реестр қисқа вақт ичида кам таъминланган 
оилаларни аниқлашга яқиндан кўмак берди 
ва уларга нафақаларни манзилли равишда 
етказиб бериш имкониятини яратди. Мисол 
учун, Қорақалпоғистон Республикасида ҳар 
тўртинчи, Жиззах, Қашқадарё ва Сурхон-
дарё вилоятларида ҳар бешинчи оила иж-
тимоий нафақа олмоқда. Тақдим этилган 
давлат ижтимоий ёрдами, биринчи навбат-
да, болали оилаларнинг моддий аҳволини 
яхшилашга қаратиляпти.

Шу билан бирга, ариза бериш ва на-
фақа тайинлашдаги танлов мезонларида 
ҳам ўзгаришлар юз берди. Ягона ижти-
моий реестрнинг вазирлик ва идоралар 
маълумотлар базаси билан интеграцияла-
шувининг янада кенгайиши ариза бериш 
жараёнида тақдим этиш учун талаб қили-
надиган ҳужжатлар сони қисқартирилди. 
Эндиликда оила аъзоларининг даромад-
лари, доимий яшаш учун рўйхатдан ўтган-
лик, оила таркиби тўғрисидаги ва меҳнат 
органлари томонидан тақдим этиладиган 
маълумотномалар талаб қилинмайди.

 Вазирлар Маҳкамасининг жорий йил  
5 мартдаги қарорига мувофиқ, апрель 
ойидан бошлаб нафақалар тайинлашда 
янги мезонлар киритилди ва унда:

— якка тартибдаги тадбиркорлик фао-
лияти билан шуғулланувчи, ўзини ўзи 
банд қилган ёки чорва моллари ва пар-
рандалари мавжуд бўлган фуқароларга 
қўлланиладиган норматив даромадлар;

— қиймати меҳнатга ҳақ тўлаш энг кам 
миқдорининг беш бараваридан ортиқ бўл-
ган қимматли қоғозларнинг мавжудлиги;

— оила аъзоларининг депозит ҳисоб-
варақларида маблағлар миқдори меҳнат-
га ҳақ тўлаш энг кам миқдорининг беш 
бараваридан ортиқлиги ҳам инобатга 
олинадиган бўлди.

Айни пайтда Ягона ижтимоий реестр-
нинг 11та вазирлик ва идоранинг элект-
рон маьлумотлар базалари билан ахбо-
рот алмашинуви йўлга қўйилган.

Яна тўртта муассаса билан интегра-
циялашиш жараёни кечяпти. Қолган 8 та 
вазирлик ва идора маълумотлар базала-
ри билан қўшимча 19 турдаги ахборот ал-
машинувини амалга ошириш яқин кела-
жак вазифалари сирасига киради.

 Тизимнинг функционал имкониятла-
рининг янада кенгайишига келганда, “Те-
мир дафтар”, “Аёллар дафтари”, “Ёшлар 
дафтари” каби ижтимоий ҳимояга муҳтож 
шахслар ва оилаларнинг рўйхати ҳам 
ундан жой олади. Бунинг натижасида 30 
дан ортиқ турдаги ижтимоий ёрдам ва 
хизматларни электрон шаклда кўрсатиш 
имконияти юзага келади.

Мушоҳадаларга шу ўринда нуқта қў-
йиш мавриди келган эди. Лекин Ўзбекис-
тон Республикаси адлия вазири Руслан-
бек Давлетовнинг 19 май куни Петербург 
халқаро юридик форумида сўзлаган 
нутқидаги бир неча маълумот уни давом 
эттиришга туртки берди. Яъни адлия ва-
зири Ўзбекистонда давлат органлари 
томонидан 18 турдаги маълумотномани 
талаб қилишнинг бекор қилиниши ҳар 
йили қарийб 15 миллион доллар маб-
лағни иқтисод қилиш имконини бериб, 
12 миллион нафар (аҳолининг 35 фоизи) 
фуқаронинг ҳаётига ижобий таъсир кўр-
сатишини қайд этди.

Бу жараёнда Ягона ижтимоий реестр-
нинг ҳам муносиб ўрни борлигини таҳли-
лимиз давомида келтирган мисолларнинг 
ўзи кўрсатиб турибди. Чунки мазкур ти-
зим ҳозирнинг ўзида 20 дан ортиқ хизмат-
ни электрон шаклда бажариб бермоқда. 

Яна бир диққатга молик жиҳати, ра-
қамли технологияларни жорий этиш ҳи-
собига Адлия вазирлиги ўтган йили 100 
тонна қоғоз, лицензия ва рухсатномалар-
нинг махсус бланкаларда расмийлашти-
рилишидан воз кечилиши ҳамда элект-
рон ҳужжатлар беришга тўлиқ ўтилиши 
натижасида 1,5 миллион доллардан зиёд 
маблағни иқтисод қилган.

Ягона ижтимоий реестрнинг бу йў-
налишлардаги самараларини сарҳисоб 
қилиш мутасадди идораларнинг ўзига 
ҳавола. Бироқ Адлия вазирлигининг ушбу 
таҳлилини ижтимоий тизимнинг молия-
вий жиҳатларига қиёслайдиган бўлсак, 
ЮНИСЕФ ва Жаҳон банки томонидан 
ажратилган 5,5 миллион долларлик жами 
маблағнинг қисқа фурсатда қопланиши-
га ва ундан кейин узоқ йиллар беминнат 
хизмат қилишига доир хулосага келамиз.

Энг асосийси, юртимиздаги барча 
эҳтиёжманд оила ва фуқароларга бир 
мезон асосида ижтимоий хизмат кўр-
сатишнинг шаффоф электрон хизмати 
йўлга қўйилди. Ушбу эзгу ишга камар-
баста бўлаётганлар эса унинг фаолият 
доирасини тобора такомиллаштириб ва 
кенгайтириб бориши ҳар йили миллион-
лаб эҳтиёжманд оилаларнинг дардига 
дармон, рўзғорлари бутлигига молиявий 
таянч бўлади. Демакки, оилаларга кириб 
келган қувонч улар меҳнатига берилган 
баҳо, ўксик кўнгилларнинг дуоси эса ҳар 
қандай киши қалбини нурафшон этади.

Алқисса, ҳазрат Мир Алишер Навоий 
бобомиз айтганларидек,

“Кимки бир кўнгли бузуқнинг хотирин 
шод айлагай,

Онча борким, Каъба вайрон бўлса 
обод айлагай”.

Яъниким, ким кўнгли ўксик бир инсон-
ни мамнун этса, йиқилган Каъбани қай-
тадан қурган, таъмирлаган каби савобга 
ноил бўлади.

Изоҳга ҳожат бўлмаса керак.

ТАҲЛИЛ ВА ТАҚҚОС

ҚОРАКЎЛЧИЛИК

ШАФФОФ РА¯АМЛИ ХИЗМАТ

ЧОРВАЧИЛИКНИНГ ДАРОМАДЛИ ВА ИСТИ¯БОЛЛИ ЙªНАЛИШИ

Ягона ижтимоий реестр — бу идоралараро электрон 
ҳамкорликни йўлга қўйган ҳолда, давлат ижтимоий 
хизматларини кўрсатиш ва аҳолига бу борада ёрдам 
беришнинг ахборот тизими. У нафақаларни тайинлаш ва 
тўлаш жараёнларини автоматлаштиришда инсон омилини, 
субъективлик, коррупция ҳолатларини бартараф этиш, 
шаффофликни таъминлаш имконини беради...

Абдурауф ҚОРЖОВОВ, 
иқтисодий шарҳловчи

Беҳзод ЮСУПОВ, 
Пиллачилик ва қоракўлчиликни ривожлантириш қўмитаси 
раисининг биринчи ўринбосари

сўнгги йилларда соҳани тубдан ислоҳ қи-
лишга киришилди.

Президентимизнинг 2020 йил 2 сен-
тябрдаги “Ўзбекистон Республикасида 
пиллачилик ва қоракўлчиликни янада 
ривожлантириш чора-тадбирлари тўғри-
сида”ги фармони ва “Ўзбекистон Респуб-
ликаси Пиллачилик ва қоракўлчиликни 
ривожлантириш қўмитаси фаолиятини 
ташкил этиш чора-тадбирлари тўғриси-
да”ги қарори қабул қилинганидан сўнг 
вазият тубдан ўзгарди. Йиллар давоми-
да эътиборсиз қолган қоракўлчилик со-
ҳаси қайта тикланди. Қирқим мавсумини 
уюшқоқлик билан ўтказишга Пиллачилик 
ва қоракўлчиликни ривожлантириш қў-
митаси томонидан алоҳида эътибор қа-
ратилмоқда. 

Шу жиҳатдан 2021 йил баҳорги 
қирқим мавсуми қамрови, сифати ва 

уюшқоқлиги жиҳатидан кейинги 30 йил 
мобайнида мисли кўрилмаган кўлам 
касб этди. Юртимизда ҳаво ҳарорати, 
қўйлардаги тивит қатламининг кўта-
рилишидан келиб чиқиб, қирқим мав-
суми 15 апрелдан 15 майгача ўткази-
лиши белгиланди. Мавсум давомида 
9 минг тонна жун хомашёси тай ёрлаш 

 режалаштирилган. Кооперация асоси-
да кластерларга бирлаштирилган хў-
жалик юритувчи субъектлар томонидан 
4,2 минг тонна, аҳоли хонадонларида 
боқилаётган қўйлардан 4,7 минг тонна 
жун хомашёси олинади.

Баҳорги қирқим — жуда аҳамиятли давр. 
Чунки энг сифатли, узун, пишиқ  ва серда-

ромад жун айнан шу пайт олинади. Мавсум 
кўнгилдагидек ўтиши учун бир неча ой пухта 
тайёргарлик кўрилди. Жумладан, жойларга 
замонавий асбоб-ускуналар етказиб берил-
ди, қирқимхоналар жиҳозланди. 

Бандлик — мавсумнинг яна бир муҳим 
жиҳати. Кластерлар қирқимга асосан ёш-
ларни жалб қиляпти, бу эса юзлаб ёшлар 

иш ўрнига эга бўлаётганини англатади. 
Шу кунларда қирқиб олинган қоракўл қўй-
лари жуни мамлакатимиздаги 13 та қайта 
ишлаш корхонасига етказиб берилмоқда. 
Шуниси эътиборлики, биргина май ойида 
ушбу қувватлар яна 6 тага кўпайиб, за-
водлар сони 19 тага етказилади.

Ушбу корхоналарга келтирилган қўй 
жуни бирламчи қайта ишланиб, ювиб-
тараб, прессланади ва экспортга тайёр 
ҳолга келтирилади. Айни пайтда жун хом-
ашёси, асосан, Хитой, Россия ва Афғо-
нистонга сотилмоқда. 

Бу борада хорижий давлатлардаги 
талаб ва таклиф ўрганилиб, экспорт геог-
рафиясини кенгайтириш устида иш олиб 
борилмоқда. Хусусан, Туркия, Қатар каби 
мамлакатларга жун, кигиз, Швеция ва бир 
қатор Европа давлатларига калава ип со-
тиш имконияти кўриб чиқилмоқда.

Ҳозирда Қорақалпоғистон Республи-
каси, Навоий, Андижон вилоятларида 
жун хомашёсини  тўлиқ қайта ишлаш ва 
тайёр маҳсулот ишлаб чиқариш корхона-
лари ишга туширилган. 

Сўнгги йилларда соҳада амалга оши-
рилаётган туб ислоҳотлар иқтисодиёти-
мизнинг турли тармоқлари, жумладан, 
қоракўлчилик ривожига рағбат бериб, 
юрт равнақи, эл фаровонлигига хизмат 
қилмоқда.

Бир қарашда арзимасдек туюладиган жунни қайта ишлаш саноати 
дунёнинг айрим мамлакатларида иқтисодий ривожланишга 
хизмат қилаётгани айни ҳақиқат. Масалан, Хитой, Австралия, 
Янги Зеландия каби давлатларда ушбу тармоқнинг ялпи ички 
маҳсулотдаги улуши сезиларли ўрин тутади.

бир мезонга асосланади

“МУАЛЛИМ ДЕСАЛАР
МЕНИ, ¯АНИЙДИ!..”

6 2021 йил 27 май, 106-сон

Энди мен ҳам “Устоз”ман!

Ишонинг, мен бу сўзларни катта ифти-
хор билан айтаётирман! Чунки ўзим ҳам 
ўқитувчилар оиласида вояга етганман ва 
УСТОЗ деган сўзнинг қадрини жуда яхши 
ҳис қиламан. Атоқли шоиримиз, Ўзбекистон 
 Қаҳрамони Абдулла Ориповнинг шу йўсин-
даги гўзал мисралари бор:
Шоирга дедилар: “Сиз бахтли инсон,
Эл-юрт ардоқлайди, ҳамма танийди!”
Шоир жавоб қилди: “Менда бир армон — 
Муаллим десалар мени, қанийди!..”. 

Мана шундай битикларни ўқиб, кўнг-
лимиз ҳавасланиб турган бир пайтда 
давлатимиз раҳбари томонидан чиройли 
ташаббус ўртага ташланди ва юртимизда-
ги барча мактабларга ижод аҳли — шоиру 
ёзувчилар, моҳир журналистлар ижодий-
маданий масалалар бўйича тарғиботчи 
сифатида бириктирилди. Бугун мен ҳам 
мана шу улуғ сафдаман!

Мактаб — ТАРБИЯ маскани 
ҳамдир

Пойтахтимизнинг Шайхонтоҳур тума-
нидаги 85-мактаб — бугун менинг иккинчи 
иш жойим. Ўзбекистон Ёзувчилар уюшмаси 
тавсияси билан ушбу мактабга тарғиботчи 
сифатида кириб борар эканман, дастлаб 
кўнглимни алланечук туйғулар қамраб олди. 
Югуриб юрган болажонлар қиёфасида жаж-
жи Орифбекни тасаввур этган бўлсам не 
ажаб?!

Меҳрибон ўқитувчилар кўмагида ўқувчи 
ёшларни жамлаб, улар билан суҳбат ўт-
каздим, қизиқишларига қулоқ тутдим. Мени 
хурсанд қилган нарса шу бўлдики, бу ёшлар 
орасида ўз келажагига лоқайд бўлганларни 
учратмадим. Бири санъат оламидан сўз бош-
ласа, бошқаси ўз ижодий машқларини ўқиб 
беришга ошиқади. Яна бири хонанда бўлиш-
ни кўнглига туккан бўлса, бошқаси мўйқалам 
соҳиби бўлиш иштиёқида. Ҳатто ўзининг 
шеърларини жамлаб, китоб ҳолида чоп этиш 
истагида бўлганлари ҳам йўқ эмас экан. 

Мактаб директори Мавжуда опа Ибраги-
мовани қачон қараманг, куюнчаклик билан 
бир масаланинг муҳокамасида учратасиз. 
Ёки бўлмаса ўринбосар ва ўқитувчилар-
ни жамлаган ҳолда, таълим-тарбияга оид 
олдиндаги муҳим вазифалар ҳақида баҳс-
лашиб турган бўлади. Дарҳақиқат, мактаб 
нафақат таълим даргоҳи, балки тарбия 
маскани ҳамдир. Шу мақсадда ота-оналар 
тез-тез жалб этилиб, асосий эътиборда 
бўлиши лозим бўлган жиҳатлар муҳокама 
қилиб борилар экан. Менинг дастлабки иш 
кунларимдан бири ота-оналар мажлисига 
тўғри келди. Ушбу йиғинда мен ҳам иштирок 
этиб, жонкуяр мураббийларнинг фикр-муло-
ҳазаларига қулоқ тутдим... ва ўзимнинг ўқув-
чилик йилларим бир-бир кўз ўнгимдан ўтди.

Тарғиботчи ким аслида?

Ижодкор аҳли ҳам — мураббий. Адабиёт 
деган сўзга ўз номидан келиб чиқиб таъ-
риф келтирадиган бўлсак, адаб улашиш, 
одоб-ахлоққа чорлаш деган маъно англа-
шилади. Демак, биз, ижодкорлар ҳам бар-
ча муаллим-устозлар сафига маслакдош 
тарзида кириб боряпмиз. Юртимизни яна-
да юксалтириш йўлидаги мақсадларимиз 
сари қўйилажак дадил қадамлар, аввало, 
бугунги ёшларимиз таълими ва тарбияси-
га чамбарчас боғлиқ. Президентимизнинг 

ДИЛ ТУБИДАГИ СЎЗ

мамлакатимиз мактабларининг битирувчи-
ларига йўллаган табригини Умид ва Даъ-
ват сўзлари деб аташ мумкин. Давлатимиз 
раҳбари ўз табриги орқали мамлакатимиз 
ёшларига “Ҳеч қачон унутманг, сизлар ин-
сон ҳар томонлама эркин, озод ва фаровон 
яшайдиган янги Ўзбекистон, янги Ренес-
санс бунёдкорисизлар”, деб мурожаат қи-
лиши ҳар қандай қалбни тўлқинлантириб 
юбориши шубҳасиз. Зеро, бундай мазмун-
даги табрик Ўзбекистон тарихида биринчи 
маротаба кузатилмоқда. Дарҳақиқат, “Янги 
Ўзбекистон — мактаб остонасидан бош-
ланади”! Биз ёш авлод қалбини “миллий 

тикланишдан — миллий юксалиш сари” 
отлантирмоғимиз жоиз. Орзуларимиз тон-
гидай ёришиб келаётган Янги Ўзбекистон 
қудрати шак-шубҳасиз янги куч эгалари 
— ёшларимизнинг тафаккури ва албатта, 
муносиб тарбиясидан таркиб топажак. Қо-
лаверса, Учинчи Ренессанс — навбатдаги 
уйғониш даври фақат ва фақат юксак сало-

ҳиятни, тенгсиз тафаккур соҳиблари бўлган 
аждодларимизга муносиб издош бўлишни 
тақозо этади.

Қўнғироқсиз дарс

Мен ўтадиган “дарс”га қўнғироқ чалин-
майди. Мактабнинг эълонлар бурчагига 
ёзилган “Тарғиботчи иш тартиби”га биноан, 
қизиқувчан ёшлар белгиланган фурсатда 
кутубхонага навбатма-навбат кириб келади. 
Бу “дарс”га боғлиқ махсус қўлланманинг ўзи 
йўқ ва ёш ҳам белгиланмаган. Ҳатто қизи-
қиш билдирган устозлар ҳам бемалол ишти-
рок этиши мумкин.

Ўқувчи ёшлар билан ҳар галги учрашу-
вимиз мавзуси бирорта китоб ёки асарга 
боғлиқ бўлади. Мисол учун, Абдулла Ори-
пов шеърияти, Расул Ҳамзатовнинг “Менинг 
Доғистоним” асари, Эркин Воҳидов лирика-
си, Ўткир Ҳошимовнинг “Дунёнинг ишлари” 
асари ёки бўлмаса “Гўрўғли” достонининг 
моҳиятини имкон қадар таҳлил этамиз. Ҳар 
бир сабоғимиз якунида эса бирор-бир му-
носиб китоб мутолааси вазифа қилиб бел-
гиланади. Бу ўринда, албатта, ёшларнинг 
қизиқиш ва таклифлари инобатга олинади.

Охирги “дарсимиз” 
бошқача бўлди

Мактаб ҳовлисига кириб келаркан-
ман, ҳамиша ўқувчи ёшлар билан тўлиб 

 турадиган манзара бўшаб қолгандай эди. 
Буёғи таътилга уланиб кетадиган кун-
лар. Бугунги дарсимиз бекор бўлди 
чоғи, деб турганимда икки синфдош — 
4“А”-синф ўқувчилари Муслима ва Саид-
муҳаммад шошиб келиб қолди. “Бугун 
бизнинг дарсимиз йўқ, аммо сиз билан 
учрашамиз деб атай уйдан келяпмиз”, 
дейишди бир овоздан. Бу сўзлардан 
тўлқинланиб кетдим.

Бизнинг “дарсхонамиз”га айланиб улгур-
ган кутубхонага кирдик. Ўтган гал ҳамма 
ўзига маъқул бўлган чиройли шеърлардан 
ёд олиш вазифаси топширилган эди. Икки-
си ҳам вазифани аъло даражада адо этди. 
Муслима ўзи ёд олган қўшиқлардан ижро 
ҳам қилиб берди. Улар билан суҳбатлашар-
канман, оила аъзоларимиз ҳақида гап кет-
ди. Мен ўзимнинг улар тенги фарзандларим 
борлиги ва қайси мактабда ўқишини айтиб 
бердим. Кутилмаганда ҳар иккисининг ово-
зида ҳаяжон ва кўзлари тубида ёшни илғаб 
қолдим...

Икки ўқувчим менга 
“дарс” берди

— Биз оилада икки фарзандмиз, опам ва 
мен, — деб гап бошлади ёш бўлса-да, улға-
йиб қолган Саидмуҳаммад. — Ойим  мактаб-
да ўқитувчи. Дадам ўтган йили коронавирус 
дардига чалиниб, ўтиб қолди. Айтишларига 
қараганда, дадам бу дардга чалингач, мах-
сус шифохонага олиб борилган. Муолажа-

лар бошланиб, кислород аппаратига улаб 
қўйилган пайтда кутилмаганда чироқ ўчган 
эмиш... (Қолган гапларни эшитолмадим, 
тўғрироғи).

Бир муддат ўтиб, “Мен ҳам дадасиз қол-
ганман, — деди Муслима. — Дадам бизни 
ташлаб кетган. Уйда бувим ва ойим билан 
бирга яшайман. Дадам биздан хабар олгани 
келмайди, танимайман ҳам. Ойижонимнинг 
айтишларича, баъзи-баъзида пул жўнатиб 
турар эмиш. Лекин дадамни бир кўрсам дей-
ман, ўзларига айтадиган гапларим кўп...”.

Бу сўзлар менинг икки юзимга тортилган 
икки тарсакидай туюлди. Саидмуҳаммад-
нинг “тарсакиси”дан ҳали-ҳануз ўзимга 
кела олганимча йўқ. Нега дейсизми, чунки 
менинг биринчи иш жойим — энергетика 
тизими ахир! Унинг дадаси даволаниб тур-
ган пайтдаги чироқнинг ўчишига мен би-
лан ишлаб турган соҳа вакиллари, электр 
энергияси тақсимотчиларининг ишидаги 
ноқисликлар сабаб эмасмикан?! Келиб-ке-
либ, жон талашиб турган беморлар томон-
га тортилган симлар ҳам қувватдан узила-
дими?! Бундай пайтда бор эътибор айнан 
шу “жаноби симлар”га қаратилиши керак 
эмасми, аслида?! 

Ҳа, барча кўргуликларда ҳаммамизнинг 
айбимиз бор. Миттигина қиз — Муслима-
нинг ота меҳридан мосуволиги ҳам, кичик 
Саидмуҳаммаднинг катта йўқотиши ҳам 
шу халқ, шу миллат вакили, жамият аъзоси 
сифатида барчамизнинг юрагимизда оғриқ 
уйғотиши керак. Мана шу оғриқлар бизни 
“даволаса”, не ажаб?!

²ИДОЯТ ИМОМИ  
АБУ МАНСУР МОТУРИДИЙ

Бухоро ва Самарқанд Сомоний-
лар давлатидаги асосий илм-фан 
марказларидан эди. Айниқса, Бу-
хоро маданий тараққиёт жиҳати-
дан давлатнинг энг муҳим шаҳри 
саналган. Бухоро васфида бухо-
ролик машҳур олимлардан бири, 
“Ятимат-уд даҳр” китоби муалли-
фи Абу Мансур Саолабий қуйида-
гиларни ёзади: “У улуғворлик юрти, 
салтанат қибласи, замон улуғлари 
йиғилган макон, ер аҳли адиблари 
юлдузларининг чиқар жойи ва за-
мон фозиллари тўпланган ердир”. 
Шунинг учун ҳам Бухородан кўра, 
аҳолиси илм аҳлига эҳтиромлироқ 
бирор шаҳар кўрилмаган. Сомо-
нийлар даврида Бухоро шаҳрида-
ги илмий юксалиш кўплаб илмий 
муассасалар фаолиятида намоён 
бўлган. Олимлар мунозара учун 
илмий муассасаларда тўплани-
шар, бундай машваратлар баъзи 
ҳолларда амирнинг қароргоҳида 
ҳам ўтказиларди. Ривоят қилини-
шича, амир Исмоил ибн Аҳмад 
олимларни ўзига яқин тутар, муно-
зараларини диққат билан тинглар 
эди.

Самарқанд шаҳри ҳам улкан 
илмий тараққиётнинг гувоҳи бўл-
ган кўҳна заминдир. Самарқандда 
юксалган илмлар ва бу заминдан 
етишиб чиққан Абу Мансур Моту-
ридий, Ломиший Самарқандий, 
Алоуддин Самарқандий, Алоуд-
дин Усмандий Самарқандий, Бад-
руддин Самарқандий, Саъдиддин 
Тафтазоний, Мирзо Улуғбек, Али 
Қушчи сингари дунёга машҳур ал-
ломалар Самарқандни ҳам Бухоро 
каби толиби илмлар учун қиблага 
айлантирганидан далолат қилади. 

Мовароуннаҳр минтақаси ислом 
умматининг кўзга кўринган кўплаб 
уламоларини етиштирди. Улар-
нинг турли фанлар бўйича ёзган 
асарлари бу диёрдаги улкан илмий 
муҳитнинг самараси эди. Хусусан, 
олтита ишончли ҳадис тўплами 
ичидан учтасининг соҳиблари Мо-
вароуннаҳрда туғилгани ва шу 
ерда яшаб ижод қилгани фикри-
мизнинг яққол исботидир. 

Ҳозирги кунда ҳам Ўзбекистон 
жаҳон ҳамжамияти томонидан тан 
олинган ана шундай улуғ мақом-
ни сақлаб қолишга, юксак тарақ-
қиёт чўққисини қайта забт этишга 
интилмоқда. Мен биринчи бор 

 Ўзбекистон қадимдан илм-маърифат диёри, цивилизациялар кесишган чорраҳа, тараққиёт 
ўчоғи бўлиб келган. Мен, “Ҳидоят имоми Абу Мансур Мотуридийнинг ҳаёт йўли” китоби 

муаллифи сифатида айтишим мумкинки, аниқ тарихий ва илмий фактлар Ўзбекистон диёри 
тарихан юксак илмий салоҳиятга эга бўлганини кўрсатади.

Аҳмад ДАМАНҲУРИ,
Имом Мотуридий халқаро илмий-тадқиқот маркази 
бош илмий ходими, Миср Араб Республикасининг 
ал-Азҳар университети доктори 

ойида Ўзбекистон Республикаси 
Президенти Шавкат Мирзиёев та-
шаббуси билан Самарқанд шаҳри-
да ўтказилган “Имом Абу Мансур 
Мотуридий ва мотуридия таъли-
моти: ўтмиш ва бугун” мавзусидаги 
халқаро конференцияда иштирок 
этиш учун келган эдим.

Бу ерда давлат томонидан 
илмий-маърифий соҳага бери-
лаётган эътиборни кўриб ҳайрат-
ландим. Ушбу анжумандан кейин 
Ўзбекистон Президенти қарорига 
асосан, Имом Мотуридий халқаро 
илмий-тадқиқот маркази ташкил 
этилаётгани ҳақида хабардор бўл-
дим ва илмий фаолиятимни юр-
тингизда давом эттиришга қарор 
қилдим. Таъкидлашим зарурки, 
Имом Мотуридий халқаро илмий-
тадқиқот маркази ташкил этилиши 
оламшумул воқеа бўлиб, бу ян-
гиликни дунё афкор оммаси, та-
ниқли уламолар катта мамнуният 
билан қарши олди. Чунки бугунги 
кунда Имом Мотуридийнинг илмий 
меросини ўрганишга бутун дунёда 
катта қизиқиш билдирилмоқда. 

Мотуридийлик таълимоти сун-
нийлик йўналишидаги икки йирик 
мактабнинг бири бўлиб, у ўз мўъ-
тадиллиги билан ажралиб тура-
ди. Бунинг асосий сабаби шуки, 
Имом Мотуридий ўз таълимотини 
даврнинг ижтимоий-сиёсий жиҳат-
ларини ҳам ҳисобга олган ҳолда 
яратган. Шунинг учун мотуридий-
лик таълимотини ўрганишга қизи-
қиш катта. Бу таълимот дунёнинг 
кўплаб йирик таълим муассасала-
рида, хусусан, ал-Азҳар универ-
ситетида ҳам ўқитилади. Бугунги 
кунга қадар ал-Азҳар универси-
тетида мотуридийлик таълимоти 
бўйича 150 дан зиёд илмий иш 
чоп этилган бўлиб, айни пайтда 
бажарилаётган илмий изланиш-
лар сони бундан бир неча баробар 
зиёддир. Қайд этиш керакки, Буюк 
Британиянинг нуфузли Оксфорд 
университети ҳам мотуридийлик 
таълимотининг бугунги аҳамияти 
жуда катта эканини алоҳида эъти-
роф этган. 

Ўзбекистондаги Имом Моту-
ридий илмий-тадқиқот маркази 
ислом динининг инсонпарварлик 
моҳиятини, маърифий жиҳатлари-
ни илмий асосда ўрганадиган ва 
тадқиқотлар олиб борадиган, тад-
қиқот натижаларини халқаро жа-
моатчиликка етказадиган нуфузли 
халқаро муассасалардан бири 
бўлишига ишонаман. Шунингдек, 
ҳозирги вақтда ислом олами Имом 
Мотуридийнинг илмий мероси, мо-
туридийлик таълимоти ва унинг 

эзгу ғояларини тарғиб қиладиган 
ана шундай илмий марказга кат-
та эҳтиёж сезмоқда. Ўзбекистон 
бу соҳада тажрибага эга. Чунки 
 Ўзбекистон қадимдан илм-маъри-
фат маркази бўлган, ишончим ко-
милки, бундан кейин ҳам ана шу 
юксак мақомни сақлаб қолади.

Биз Имом Мотуридий таълимо-
тини кейинги авлодларга соф ҳол-
да етказишимиз зарур. Мотуридий-
лик ақида ва калом илми борасида 
дунёдаги энг кучли мактаблардан 
бири бўлган. Бу мактабнинг тари-
хи узоқ ўтмишга бориб тақалади. 
Хусусан, мотуридийлик таълимоти 
ислом тарихидаги забардаст олим 
Абу Ҳанифадан ўтиб келаётган 
улкан мерос ҳисобланади. Ҳозир 
мотуридийлик мактаби илмий ме-
росини тиклаш вақти келди. Чунки 
бу мактаб таълимотидан узоқла-
шиш натижасида турли ғаразли 
кучлар ва экстремистик оқимлар 
фаолияти кучая бошлади. Дунё 
миқёсида диний ихтилофлар му-
раккаблашиб, мутаассиб оқимлар 
фаолияти тобора кучайиб бор-
моқда. Ана шундай мафкуравий 
кураш жараёнида ёшларни ислом-
нинг анъанавий таълимотига зид 
бўлган ёт ғоялардан ҳимоя қилиш, 
хусусан, илгари сурилаётган нотўғ-
ри ақида ва тушунчаларни мотури-
дийлик таълимоти асосида туза-
тиш долзарб аҳамиятга эга. Имом 
Мотуридийнинг “Китаб ат-тавҳид”, 
“Таъвилот аҳл ас-сунна” асарлари-
ни таржима қилиш, ўрганиш ва ёш-
ларга етказиш орқали уларни тур-
ли ғаразли кучларнинг ёт ғоялари 
хуружидан сақлаб қолиш мумкин. 

Ҳозирги вақтда дунё мусулмон-
ларининг тахминан 40 фоизи ушбу 
таълимот вакиллари саналади. 
Имом Мотуридий халқаро илмий-
тадқиқот маркази Мотуридийнинг 
илмий меросини чуқур ўрганиш 
ва кенг миқёсда тарғиб қилишда 
ниҳоятда катта имкониятга эга. 
Қолаверса, Ўзбекистон ҳукумати 
мазкур халқаро марказ фаолияти 
учун барча имкониятларни яратиб 
берган. Менинг истагим — дунёда-
ги барча мусулмон уммати фиқҳ, 
ақида ва тасаввуф илмларини 
Ўзбекистондаги Имом Мотуридий 
халқаро илмий-тадқиқот маркази 
фаолияти орқали ўрганишлари 
керак. Бу менинг орзуим, ушбу ор-
зуим амалга ошишини истайман 
ва бунга ишонаман. 

Бу марказ нафақат Ўзбекистон-
да, балки бутун ислом оламида 
улкан илмий тараққиёт пойдевори 
сифатида хизмат қиладиган дар-
гоҳ бўлиб қолишига тилакдошман. 

Ориф ТЎХТАШ,
Ўзбекистон Ёзувчилар уюшмаси аъзоси, шоир,
“Ўзбекистон МЭТ” АЖ бошқаруви раиси маслаҳатчиси, 
Шайхонтоҳур туманидаги 85-мактабнинг 
ижодий-маданий масалалар бўйича тарғиботчиси

